ЌОНУНИ ЉУМЊУРИИ ТОЉИКИСТОН 

Дар бораи фаъолияти бонкї

(Ахбори Маљлиси Олии Љумњурии Тољикистон c. 2009, №5, мод. 33; с.2010 №7, мод.555; с.2011, №12, м.846)

Ќонуни мазкур асосњои њуќуќию ташкилии фаъолияти бонкиро муайян намуда, барои фароњам овардани шароити мусоиди фаъолияти бонкї дар Љумњурии Тољикистон нигаронида шудааст.

БОБИ 1. МУЌАРРАРОТИ УМУМЇ

Моддаи 1. Мафњумњои асосї

Дар Ќонуни мазкур мафњумњои асосии зерин истифода мешаванд: 
- фаъолияти бонкї - аз љониби ташкилотњои ќарзї анљом додани амалиёти бонки ва ањдњое, ки дар Қонуни мазкур пешбинї гардидааст; 
- низоми бонкии Љумњурии Тољикистон – Бонки миллии Тољикистон ва ташкилотњои дигари ќарзии дар Љумњурии Тољикистон фаъолияткунанда; 
           - ташкилотњои ќарзї - шахсони њуќуќие (бонкњо, ташкилотњои ќарзии ѓайрибонкї, аз љумла ташкилотњои маблаѓгузории хурд), ки дар асоси иљозатномаи Бонки миллии Тољикистон њама ё баъзе аз амалиёти бонкии дар ќонун пешбинишударо иљро менамоянд;

- бонк – ташкилоти ќарзие, ки маќсади асосиаш гирифтани фоида буда, дорои сармояи оинномавии барои он муќарраркардаи Бонки миллии Тољикистон ва њуќуќи иљрои на камтар аз се амалиёти зерин: љалби амонат ва пасандозњо, додани ќарз, кушодан ва пешбурди суратњисобњои бонкї мебошад; 
- ташкилотњои ќарзии ѓайрибонкї – ташкилотњои ќарзие, ки њуќуќи иљрои баъзе аз амалиёти бонкиро доранд. Номгўи амалиёти бонкиро барои ташкилотњои ќарзии ѓайрибонкї ќонунгузории Љумњурии Тољикистон ва Бонки миллии Тољикистон муќаррар менамояд; 
- бонки фаръї – бонке, ки зиёда аз панљоњ фоизи сањмияњои овоздињандаи он ба бонки дигар тааллуќ дорад; 

- кормандони роњбарикунанда – раиси ташкилоти ќарзї ва муовинони ў, раиси раёсат ва аъзои дигари он, сармуњосиби ташкилоти ќарзї, инчунин роњбар ва сармуњосиби филиали ташкилоти ќарзї, аз љумла филиали бонки хориљї;

- љамъияти њолдингии ташкилоти ќарзї – шахси ҳуқуқие, ки ташкилоти ќарзї ба ў тааллуќ дорад ё аз љониби ў назорат карда мешавад; 
- љамъияти вобаста – шахси ҳуқуқие, ки ташкилоти ќарзиро  назорат мекунад, њамчунин њар гуна шахси ҳуқуқии дигаре, ки аз тарафи ин шахси ҳуқуқї назорат карда мешавад, аз љумла шахси ҳуқуқие, ки мутобиќи санадњои меъёрии њуќуќии Бонки миллии Тољикистон ба ин гурўњ дохил мешавад; 
- ваколати назоратї аз болои шахси ҳуқуқии дигар – ваколатњои шахсест, ки:

а) ба таври мустаќим ё ѓайримустаќим, тавассути як ё якчанд шахс молик, назораткунанда ё дорандаи 25 фоиз ё бештар аз он сањмияњои овоздињанда ва ё ҳиссаҳои шахси ҳуқуқї бошад;

б) имконияти интихоби аксарияти роњбарони шахси ҳуқуқиро дошта бошад;

в) дорои ваколати назоратии дигаре бошад, ки Бонки миллии Тољикистон муайян кардааст.

- филиал – воњиди махсуси сохтории ташкилоти ќарзї, ки берун аз мањали љойгиршавии он ќарор дошта, аз номи он пурра ё ќисман фаъолияти бонкиро иљро менамояд ва бо ташкилоти ќарзї сармояи оинномавї ва тавозуни ягона дорад; 
- филиали бонки хориљї – воњиди махсуси сохторї, ки аз љониби бонки хориљї барои анљом додани фаъолияти бонкї дар Љумњурии Тољикистон таъсис дода шудааст;

- намояндагї – воњиди махсуси сохтории ташкилоти ќарзї, ки берун аз мањали љойгиршавии он ќарор дошта, манфиатњои онро њифз ва намояндагї мекунад ва ягон намуди фаъолияти бонкиро иљро наменамояд; 
-ќарз - маблаѓе, ки аз љониби ташкилоти ќарзї ба ќарзгир бо шартњои пардохти фоиз ва баргардонидан ба мўњлати муайян дода шудааст;

- амонат - маблаѓ ва сарвати дигари шахсони воќеї ва њуќуќї, ки ба ташкилоти ќарзї барои нигањдорї супурда шудаанд;

- пасандоз - маблаѓе, ки њуќуќи истифодаи муваќќатиаш ба ташкилотњои ќарзї бо шарти пардохти фоизи муайян вогузор шудааст; 

- резидентњо – шахсони воќеї ва њуќуќие, ки ба њамин сифат мутобиќи Ќонуни Љумњурии Тољикистон «Дар бораи танзими асъор ва назорати асъор» эътироф шудаанд;

- ѓайрирезидентњо - шахсони воќеї ва њуќуќие, ки резидент намебошанд;
- шахси аз нигоњи касбї босалоњият ва боэътимод- шахси воќеие, ки: 

а) бо њукми суд барои содир кардани љиноятњои ќасдонаи (аз љумла хусусияти коррупсионї дошта) ба амалњои динї ё сиёсии ў алоќаманд набуда аз озодї мањрум нашуда бошад;

б) аз тарафи суд дар давоми њафт соли охир муфлис эътироф нашуда бошад;

в) аз тарафи суд барои кирдори  амалњои динї ё сиёсии ў алоќаманд набуда, аз њуќуќи машѓул шудан ба фаъолияти муайян ё аз ишѓоли мансабњои муайян мањрум нашуда бошад;
- њиссаи иштироки афзалиятнок - њиссаи иштироки бевосита ё бавоситаи шахсе, ки мустаќилона ё тавассути ягон кас ё якљоя бо як ё бештар шахсон дорои зиёда аз дањ фоизи сармояи оинномавї ё сањмияњои овоздињандаи ташкилоти ќарзї мебошад ё њиссаи иштироки афзалиятноке, ки онро Бонки миллии Тољикистон муайян кардааст; 
- шахси вобаста – шахсони зерин дар назар дошта мешаванд: 

а) корманди роњбарикунанда;

б) аъзои оилаи корманди роњбарикунанда;

в) шахс ва аъзои оилаи ў, ки дар ташкилоти ќарзї њиссаи иштироки афзалиятнок дорад ва њар гуна шахси ҳуқуқие, ки дар он шахс ё корманди роњбарикунанда дорои њиссаи иштироки афзалиятнок мебошад; 
г) шахси ҳуқуқие, ки дар он ташкилоти ќарзї њиссаи иштироки афзалиятнок дошта, њангоми омодасозии њисоботи молиявии маљмўї ба инобат гирифта намешавад; 
- меъёрњои маќбул – меъёрҳои иқтисодие, ки аз љониби Бонки миллии Тољикистон бо маќсади танзими фаъолияти ташкилотњои ќарзї муқаррар гардида, риояи онњо аз љониби ташкилотњои ќарзї њатмї мебошад ; 
- форфейтинг - маблаѓгузории ањдњои тиљоратї бо роњи бањисобгирии векселњо бидуни ўњдадории фурўшанда;

- факторинг- маблаѓгузорї тањти гузашт кардани талаботи пулї. (ќљт. 26.12.2011 №782)
Моддаи 2. Ќонунгузории Љумњурии Тољикистон дар бораи фаъолияти бонкї

Ќонунгузории Љумњурии Тољикистон дар бораи фаъолияти бонкї ба Конститутсияи (Сарќонуни) Љумњурии Тољикистон асос ёфта, аз Ќонуни мазкур, Ќонуни Љумњурии Тољикистон “Дар бораи Бонки миллии Тољикистон” ва санадњои њуќуќии байналмилалие, ки Тољикистон онњоро эътироф кардааст, иборат мебошад. 

Моддаи 3. Амалиёти бонкї ва дигар ањдҳои ташкилотҳои қарзї 
1. Ба амалиёти бонкї инњо тааллуќ доранд:

- љалби амонат ва пасандозњо;

- додани ќарзњо (таъминшуда ва таъминнашуда), аз љумла: 

а) ќарзњои истеъмолї, ипотекї ва байнибонкї;               

б) факторинг;

в) форфейтинг; 

- кушодан ва пешбурди суратњисобњои бонкї;

- хариду фурўши воситањои зерин барои худ ё муштариён: 

а) воситањои бозории пулї (аз љумла: чекњо, векселњо, ўњдадориномањо ва тасдиќнмањои пасандозї); 

б) асъори хориљї;

в) сањмияњо ва дигар коѓазњои ќиматноки интиќолшаванда;

г) ќарордодњои форвардї, созишномаи своп, фючерс, опсион ва дигар њосилањое, ки ба асъор, сањмияњо, вомбаргњо, металлу сангњои ќиматбањо ё ќурбу меъёрњои фоизї дахл доранд;

- додани кафолат, бањисобгирии ўњдадорињои шартї, аз љумла кафолатњо ва эътиборномањо (аккредитивњо) барои худ ва муштариён;

- хизматрасонии фосилавии бонкї, клирингї, њисоббаробаркунї ва интиќолї марбут ба воситањои пулї, коѓазњои ќиматнок, супоришномањои пардохт ва воситањои дигари пардохт (аз љумла: кортњои пардохти бонкї, чекњо, чекњои сафарї, векселњо ва ѓайра);
- миёнаравї дар бозори пулї;

- амалиёти сейфї, нигањдорї ва идоракунии дороињо (пул, коѓазњои ќиматнок, металлњо, љавоњирот ва ѓайра);

- хизматрасонии амалиёти ба боварї асосёфта (идоракунии маблаѓњои пулї, коѓазњои ќиматнок ва ѓайра ба манфиати боварикунанда ва дар асоси супориши он);

- њар гуна амалиёти дигаре, ки аз амалиёти дар моддаи мазкур зикршуда бармеоянд ва бо санадњои меъёрии њуќуќии Бонки миллии Тољикистон пешбинї шудаанд.

- амалиёти кассавї: ќабул намудан, аз нав њисоб кардан, иваз намудан, бастан ва нигоњ доштани пулњои коѓазї ва тангањо;

- ќабул намудан (инкассатсия) ва фиристодани пулњои коѓазї, тангањо ва ашёи ќиматбањо;

2. Тартиби гузаронидани амалиёти људогонае, ки дар ќисми 1 моддаи мазкур номбар шудаанд, бо санадњои меъёрии њуќуќии Бонки миллии Тољикистон муќаррар карда мешавад.

3. Ташкилотњои ќарзї, ѓайр аз амалиёти бонкии дар ќисми 1 моддаи мазкур номбаршуда, њуќуќ доранд ањдњои зеринро ба амал бароранд: 
- додани замонат, ки иљрои ўњдадорињои пулиро дар назди шахси сеюм пешбинї менамояд;

- иљораи молиявї (лизинг);

- амалиёт бо металлу сангњои ќиматбањо мутобиќи ќонунгузорї;

- хизматрасонї ба сифати агенти молиявї;

- хизматрасонї ба сифати мушовир ё маслињатгари молиявї;

- хизматрасонии иттилооти молиявї ва ќарзї. 
4. Машѓул шудани ташкилоти ќарзї ба фаъолияти истењсолї, савдо ва бевосита ба фаъолияти суѓурта манъ аст. (ќљт. 26.12.2011 №782)
Моддаи 4. Муносибати байни ташкилоти ќарзї ва давлат

1. Ташкилоти ќарзї аз рўи ўњдадорињои давлат ва давлат аз рўи ўњдадорињои ташкилоти ќарзї љавобгар намебошанд, ба истиснои њолатњое, ки агар онњо чунин ўњдадорињоро ќабул карда бошанд. 
2. Ташкилоти ќарзї аз рўи ўњдадорињои Бонки миллии Тољикистон ва Бонки миллии Тољикистон аз рўи ўњдадорињои ташкилоти ќарзї љавобгар намебошанд, ба истиснои њолатњое, ки агар онњо чунин ўњдадорињоро ќабул карда бошанд. 
3. Маќомоти њокимияти давлатї њуќуќ надоранд ба фаъолияти ташкилотњои ќарзї дахолат кунанд. 
4. Барои таъсиси ташкилоти ќарзї, филиал ё намояндагии он дар  Љумњурии Тољикистон ва таъини кормандони роњбарикунандаи онњо розигии маќомоти иљроияи мањаллии њокимияти давлатї талаб карда намешавад. 
5. Ташкилоти ќарзї аз рўи шартномаи махсуси дар асоси озмун басташуда метавонад супоришњои људогонаи Њукумати Љумњурии Тољикистон ва маќомоти давлатиро иљро кунад, бо маблаѓњои буљетњои љумњуриявї ва мањаллї амалиёт ва њисоббаробаркунињо гузаронад. Чунин шартнома бояд њуќуќ ва ўњдадорињои тарафайн, шарти назорати маќсаднок истифода бурдани маблаѓњои буљетї, инчунин тартиби њисоббаробаркунии байнињамдигариро пешбинї намояд. (ќљт. 26.12.2011 №782)
Моддаи 5. Иттињодияњои (ассотсиатсияњои) ташкилотњои ќарзї 
1. Ташкилотњои ќарзї метавонанд бо маќсади њимояи манфиатњои худ иттињодияњои (ассотсиатсияњои) ѓайритиљоратї таъсис дињанд. 
2. Тавассути иттињодияњо (ассотсиатсияњои) ташкилотњои ќарзии аъзо метавонанд фаъолияти худро њамоњанг созанд, ба робитањои байни ташкилотњои ќарзии ватанї ва хориљї мусоидат намоянд, дастовардњои мутаќобилаи илмї, иттилоотї ва касбиро дастраси њамдигар гардонанд, ба Бонки миллии Тољикистон, Њукумати Љумњурии Тољикистон ва дигар маќомоти давлатї оид ба фаъолияти бонкї тавсияњо пешнињод намоянд. (ќљт. 26.12.2011 №782)
БОБИ 2. БАҚАЙДГИРИИ ДАВЛАТИИ ТАШКИЛОТҲОИ ҚАРЗЇ  ВА ИЉОЗАТНОМАДИЊИИ ФАЪОЛИЯТИ БОНКЇ (ќљт. 26.12.2011 №782)
Моддаи 6. Таъсис ва баќайдгирии давлатии ташкилотњои ќарзї 
1. Тартиби таъсиси ташкилоти ќарзї бо Ќонуни Љумњурии Тољикистон “Дар бораи љамъиятњои сањомї”, Ќонуни Љумњурии Тољикистон “Дар бораи љамъияти дорои масъулияти маҳдуд” ва қонунҳои дигар бо назардошти муќаррароти Ќонуни мазкур муайян карда мешавад.

2. Бонкҳо, ба истиснои бонки давлатї, дар шакли љамъияти сањомї таъсис меёбанд.

3. Баќайдгирии давлатии ташкилотњои ќарзї тибќи тартиби муќаррарнамудаи ќонунгузории Љумњурии Тољикистон анљом дода мешавад. (ќљт. 26.12.2011 №782)
Моддаи 7. Иљозатномадињии фаъолияти бонкї

1. Фаъолияти бонкї дар Љумњурии Тољикистон дар асоси иљозатнома барои анљом додани фаъолияти бонкї (минбаъд - иљозатнома) амалї мегардад. 

2. Иљозатнома бо тартиби муќаррарнамудаи Ќонуни мазкур аз љониби Бонки миллии Тољикистон ба ташкилотњои ќарзї  дар шакли хаттї, бемўњлат ва бе њуќуќи ба шахси дигар вогузор кардани он дода мешавад. 

3. Бонки миллии Тољикистон ҳуқуқ дорад фаъолияти бонкиро бе иљозатнома дар асоси Қонуни Љумҳурии Тољикистон “Дар бораи Бонки миллии Тољикистон” анљом диҳад.

4. Ташкилотњои ќарзї аз лањзаи гирифтани иљозатнома њуќуќи анљом додани фаъолияти бонкиро пайдо мекунанд. 
5. Розигї барои оғози фаъолият ба филиали бонки хориљї танњо дар њолате дода мешавад, ки бонки асосии он аз љониби маќоми дахлдори давлате, ки ин бонк дар он љойгир аст, зери танзим ва назорати маљмўии бонкї ќарор дошта бошад.

6. Бонкњои фаръї ва филиалњои бонки хориљї тибќи талаботи нисбат ба бонкњои ватанї муќаррарнамудаи ќонунгузории бонкї тањти танзим ва назорат ќарор мегиранд. 

7. Бонки миллии Тољикистон метавонад барои бонкњои фаръї ва филиалњои бонкњои хориљї оид ба анљомдињии фаъолияти бонкї мањдудиятњо муќаррар намояд, агар дар давлатњои дахлдори хориљї нисбат ба бонкњои фаръї ва филиалњои бонкњои ватанї чунин мањдудиятњо пешбинї карда шаванд. (ќљт. 26.12.2011 №782)
Моддаи 8. Манъи фаъолияти бонкї

1. Ягон шахс дар Љумњурии Тољикистон ба фаъолияти бонкї бе иљозатномае, ки аз тарафи Бонки миллии Тољикистон дода шудааст, ба истиснои њолатњое, ки дар Ќонуни мазкур пешбинї шудаанд, машѓул шуда наметавонад.

2. Бонки миллии Тољикистон њуќуќ дорад бо тартиби муќаррарнамудаи ќонунгузорї барњам додани шахси њуќуќиро, ки бе иљозатнома амалиёти бонкї иљро мекунад, талаб намояд. 

3. Талаботи Ќонуни мазкур нисбат ба шахсони зерин татбиќ намегардад:

- ташкилотњои маблаѓгузории хурд, ки фаъолияти онњо тибќи Ќонуни Љумњурии Тољикистон “Дар бораи ташкилотњои маблаѓгузории хурд” танзим мегардад;

- шахсоне, ки барои ќарзи додаашон фоиз намегиранд;

- ташкилоти тиљоратие, ки ташкилоти ќарзї нест, њуќуќ дорад бе иљозатнома интиќоли маблаѓњои пулиро бо супориши шахсони воќеї бе кушодани суратњисобњои бонкї (ба истиснои интиќолњои почтавї) њамчун пардохт барои хизматрасонињои алоќа, манзили истиќоматї ва хизматрасонии коммуналї дар сурати мављуд будани шартнома бо ташкилоти ќарзї, иљро намояд. Мутобиќи шартномаи басташуда ташкилоти тиљоратї, ки ташкилоти ќарзї нест ўњдадор мешавад, аз номи худ, аммо аз њисоби ташкилоти ќарзї интиќоли маблаѓњои пулиро бо супориши шахсони воќеї бе кушодани суратњисобњои бонкї (ба истиснои интиќолњои почтавї) њамчун пардохт барои хизматрасонињои алоќа, манзили истиќоматї ва хизматрасонии коммуналї ба суратњисоби бонкии шахсе, ки чунин хизматрасониро (корро) иљро менамояд, анљом дињад. 
4. Калимањои “ташкилоти ќарзї”, “бонк”, “ташкилоти ќарзии ѓайрибонкї” ё калимањои аз онњо бавуљудомада дар њар шакле, ки набошад, наметавонад нисбат ба фаъолият ё хизматрасонї бе иљозатномаи Бонки миллии Тољикистон истифода шаванд, ба истиснои чунин истифодабарие, ки мувофиќи ќонун ё шартномањои байналмилалї муќаррар ё эътироф шуда бошад ё дар матне, ки калимаю иборањои номбаршуда истифода шудаанд, муайян бошад, ки он фаъолияти бонкиро дар назар надорад.  

5. Намояндагї калимањои “ташкилоти ќарзї” ё калимаи “бонк”-ро дар номи худ набояд истифода барад, ба ѓайр аз њолатњое, ки калимањои “ташкилоти ќарзї” ё калимаи “бонк” ќисми људонопазири номи ташкилоти ќарзї ё бонки хориљиеро ифода кунад, ки онњо ба ў тааллуќ доранд ба шарте ки дар чунин њолатњо калимаи “намояндагї” илова карда шавад. 
6. Ташкилоти ќарзї бояд инњоро дошта бошад: 
- номи расмї ва ихтисораи он, ки ба шакли ташкилию њуќуќии он ишора мекунад;

- номгўи фаъолият, ки ба забони давлатї ва яке аз забонњои хориљї сабт шудааст;

- мўњр, бо зикри номи ташкилоти ќарзї бо забони давлатї ва яке аз забонњои хориљї. 
7. Бонки миллии Тољикистон вазифадор аст ҳангоми баррасии дархост барои гирифтани иљозатнома истифодаи номи ташкилоти қарзиро манъ кунад, агар чунин ном аллакай дар Фењристи сабти ташкилотҳои қарзї мављуд бошад. (ќљт. 26.12.2011 №782)
Моддаи 9. Њуљљатњое, ки барои гирифтани иљозатнома заруранд

1. Ташкилотњои ќарзї пеш аз баќайдгирии давлатї ва гирифтани иљозатнома бояд ба Бонки миллии Тољикистон дархост, њуљљатњо ва маълумоти зеринро бо забони давлатї пешнињод намуда, хулосаи пешакии Бонки миллии Тољикистонро гиранд: 
- нусхаи тариќи нотариалї тасдиќшудаи њуљљатњои таъсисї бо нишон додани маблаѓи эълоншудаи сармояи оинномавї;

- маълумотнома бо зикри ному насаб, шањрвандї, љойи доимии истиќомат, фаъолият ё касб, тањсилот, маълумоти муфассал оид ба собиќаи кории њар як корманди роњбарикунанда;

- нусхаи њуљљат дар бораи доштани тањсилоти олии иќтисодии кормандони роњбарикунанда;

- нусхаи њуљљат оид ба шахси аз нигоњи касбї босалоњият ва боэътимод будани њар як корманди роњбарикунанда;

- маълумотнома бо зикри ному насаб, шањрвандї, љойи доимии истиќомат, фаъолият ё касби молики њиссаи иштироки афзалиятнок, аз љумла манфиатдори нињоии њиссаи иштироки афзалиятнок, ки вазъи молиявии онњоро тасдиќ мекунад;

- маълумотнома оид ба манбаи қонунии маблағҳои пулии ба сармояи оинномавї воридшаванда;

- нусхаи њисоботи молиявии шахси њуќуќї - молики њиссаи иштироки афзалиятнок барои се соли охир бо хулосаи аудиторї;

- рўйхати сањмиядорон ва манфиатдорони нињоии сањмияњо, ки нишонии мањалли љойгиршавї ва миќдори сањмияњоро дар бар мегирад;

- эъломияи хаттї аз љониби њар як молики њиссаи иштироки афзалиятнок ва корманди роњбарикунанда оид ба надоштани доѓи судї, муфлис набудан, надоштани мањдудият дар фаъолияти касбї;

- наќшаи фаъолият бо назардошти маќсаду намудњои фаъолият, тавсифи сохтори ташкилї ва низоми назорати дохилї, аз љумла, тадбирњои дахлдор барои мубориза бар зидди қонунигардонии даромадҳои бо роҳи љиноят бадастомада ва маблаѓгузории терроризм, инчунин дурнамои њисоботи тавозунї, даромаду харољот ва гардишњои пулї барои се соли ояндаи фаъолият;

- барои њар як молики њиссаи иштироки афзалиятнок, аз љумла манфиатдори нињоии чунин њиссаи иштироки афзалиятнок, рўйхати шахсони ҳуқуқие, ки иштироки онњо дар сармояашон вуљуд дорад, бо нишон додани њисса ва мањалли љойгиршавии онњо; 

- маълумот оид ба мањалли љойгиршавии саридора ва њар гуна мањалли дигари воќеъ дар  Љумњурии Тољикистон ё берун аз он, ки дар он љо фаъолияти бонкї амалї карда мешавад;

- њуљљати пардохти њаќќи хизмати баррасии дархост;

- њуљљат дар хусуси он ки маќоми назорати бонкии кишваре, ки бонки хориљии (асосии) ё љамъияти њолдингии ташкилоти ќарзї дар он љой таъсис ёфта, фаъолият мекунад, ба анљомдињии фаъолияти бонкии ташкилоти ќарзї дар Љумњурии Тољикистон мухолифат надорад ва назорати маљмўии бонкии дархосткунандаро амалї месозад. 

2. Бонки миллии Тољикистон метавонад вобаста ба баррасии дархост иттилооти дигари иловагиро талаб намояд. (ќљт. 26.12.2011 №782)
Моддаи 10. Тартиби додани иљозатнома

1. Бонки миллии Тољикистон дар муддати то се моњ аз рўзи ќабули дархост ба ташкилоти ќарзї дар хусуси ба талаботи Ќонуни мазкур љавобгў будан ё набудани њуљљатњои пешнињодшуда хулосаи худро медињад.
2. Бо маќсади тањияи хулоса Бонки миллии Тољикистон њуљљатњои пешнињодшударо санљида, маълумоти иловагии заруриро аз ташкилотњои ќарзї, маќомоти дигари давлатї ва маќоми назоратии хориљии дахлдор дархост менамояд. 

3. Дар сурати мусбат будани хулоса Бонки миллии Тољикистон дар муддати як моњ аз санаи аз ќайди давлатї гузаштани ташкилоти ќарзї ба вай иљозатнома медињад. 

4. Дар њолатњои истисної Бонки миллии Тољикистон метавонад мўњлати дар ќисми 1 моддаи мазкур пешбинишударо ба мўњлати то ду моњ тамдид намуда, дархосткунандаро дар ин хусус бо зикри сабаби чунин таъхир хабардор мекунад.

5. Дар сурати манфї будани хулоса Бонки миллии Тољикистон ба дархосткунанда дар хусуси радкунии додани иљозатнома бо нишон додани сабабњои радкунї ба таври хаттї љавоб медињад. Дар ин њолат њаќќи хизмати баррасии дархост барои гирифтани иљозатнома баргардонида намешавад.

6. Бонки миллии Тољикистон бо санадњои меъёрии њуќуќии худ талаботеро, ки њангоми баррасии дархостњо барои гирифтани иљозатнома истифода мебарад, муайян ва нашр менамояд. 

7. Бонки миллии Тољикистон дар бораи додани  иљозатнома ба ташкилоти карзї бо назардошти асосњои зерин ќарор ќабул мекунад: 

- ќонунї ва боэътимод будани маълумот ва њуљљатњои пешнињодшуда;

- ќаноатбахш будани вазъи молиявї ва фаъолияти муассисон;

- ба талаботи шахсони аз назари касбї босалоњият ва боэътимод љавобгў будани моликон, шахсони дорои њиссаи иштироки афзалиятнок ва кормандони роњбарикунанда;

- ба шарту талаботи иљозатномадињї мутобиќ будани сохтор ва њайати кормандон, захирањои љорї, молиявї ва ташаккули сармояи ташкилоти ќарзї барои иљрои ўњдадорињо;

- маќбул будани амалиёти дар оиннома нишондодашуда;

- воќеї будани наќшаи фаъолият;

- тасмими ташкилоти карзї дар хусуси фаъолият дар Љумњурии Тољикистон бо суроѓаи доимї; 

- амалї шудани дараљаи маќбули мушоњида ва назорат аз љониби маќомоти назорати хориљї дар асоси маљмўї. 

8. Баъд аз ќабули ќарор дар бораи додани иљозатнома ташкилоти ќарзї дар муддати як моњ аз таърихи ќабули ќарори мазкур маблаѓи њадди аќалли сармояи оинномавиро ворид намуда, маблаѓи пардохт барои додани иљозатномаро ба суратњисобњои дахлдор дар Бонки миллии Тољикистон мепардозад. Дар њолати аз љониби ташкилоти ќарзї иљро кардани шартњои мазкур Бонки миллии Тољикистон дар муддати се рўзи корї ба вай иљозатнома медињад.

9. Ќарори Бонки миллии Тољикистон оид ба додани иљозатнома дар нашрияи он интишор мегардад.

10. Ташкилотњои ќарзї минбаъд дар хусуси њама гуна таѓйирот, ки ба њуљљатњои барои гирифтани иљозатнома пешнињодшуда дахл доранд, Бонки миллии Тољикистонро хабардор мекунанд. (ќљт. 26.12.2011 №782)
Моддаи 11. Филиалњо ва воњидњои дигари сохтории ташкилотњои ќарзї 

1. Ташкилотњои ќарзии ватанї барои оѓози фаъолияти филиалњои худ бояд розигии хаттии Бонки миллии Тољикистонро гиранд. Ташкилотњои ќарзии ватанї бо ин маќсад ба Бонки миллии Тољикистон њуљљатњо ва маълумоти зеринро пешнињод менамоянд: 

- нусхаи бо мўњр ва имзои роњбари ташкилоти ќарзї тасдиќгардидаи низомномаи филиал бо зикри номгўи амалиёти бонкии ба филиал иљозатдодашуда; 

- маълумоти муфассал дар бораи кормандони роњбарикунанда мутобиќи талаботи Ќонуни мазкур.

2. Масъалаи додани розигї барои оѓози фаъолияти филиал аз љониби Бонки миллии Тољикистон дар давоми ду моњ баррасї карда мешавад.

3. Бонки миллии Тољикистон барои оѓози фаъолияти филиал дар њолатњои зерин розигї намедињад:

- ба талаботи тахассусї љавобгў набудани номзадњо ба вазифаи кормандони роњбарикунандаи филиал;  

- мувофиќ набудани бино ва таљњизоти филиал ба талаботи санадњои меъёрии њуќуќии Бонки миллии Тољикистон;
 

- аз љониби ташкилоти ќарзї риоя нагардидани ќонунњо, санадњои меъёрии њуќуќии Бонки миллии Тољикистон ва меъёрњои маќбул. 

4. Ташкилотњои ќарзї дар хусуси бастани филиалњои худ бояд Бонки миллии Тољикистонро хабардор намоянд.

5. Ташкилотњои ќарзї ва филиалњои онњо метавонанд берун аз мањалли воќеъгардидаи худ воњидњои дигари сохториро (марказњои хизматрасонии бонкї, нуќтањои интиќоли пул, нуќтаи мубодилаи асъор ва ѓайра) бо тартиби муќаррарнамудаи Бонки миллии Тољикистон таъсис дињанд. 

6. Воњидњои сохтории мазкур аз номи ташкилоти ќарзї амалиёти алоњидаи бонкиеро иљро мекунанд, ки номгўи онњо бо санадњои меъёрии њуќуќии Бонки миллии Тољикистон муќаррар карда мешавад. (ќљт. 26.12.2011 №782)
Моддаи 12. Таъсиси филиали бонки хориљї

1.Бонки миллии Тољикистон метавонад ба бонки хориљї барои дар Љумњурии Тољикистон кушодани филиал бо маќсади анљомдињии фаъолияти бонкї розигї дињад.

2. Дархост барои гирифтани розигї аз љониби бонки хориљї дар шакли хаттї бо забони давлатї, њамроњ бо њуљљатњои зерин ба Бонки миллии Тољикистон пешнињод карда мешавад:

- ќарори бонки хориљї оид ба таъсиси филиал дар Љумњурии Тољикистон, њуљљатњои баќайдгирї бо нишон додани мањали љойгиршавии бонки хориљї ва филиали навтаъсиси он;

- номгўи амалиёти бонкие, ки бонки хориљї анљомдиҳии онҳоро ба филиал иљозат додааст;

- маълумотнома бо зикри ному насаб, миллат, шањрвандї, љойи доимии истиќомат, фаъолият ё касб, дараљаи маълумотнокї, маълумоти муфассал оид ба собиќаи корї барои њар як корманди роњбарикунанда;

- нусхаи њуљљат дар бораи доштани тањсилоти олии иќтисодии кормандони роњбарикунанда;

- нусхаи њисоботи молиявии се соли охири бонки хориљї бо хулосаи аудиторї;

- рўйхати сањмиядорон ва манфиатдорони нињоии сањмияњои бонки хориљї бо нишон додани мањалли љойгиршавї, миќдори сањмияњо ва нусхаи њуљљати баќайдгирии сањмиядорон;

- эъломияи хаттии корманди роњбарикунанда оид ба надоштани доѓи судї, муфлис набудан, надоштани мањдудият дар фаъолияти касбї;

- наќшаи фаъолият, ки маќсадњои корї ва намудњои фаъолиятро пешбинї кардааст, тавсифи сохтори ташкилї ва низоми назорати дохилї, аз љумла тадбирњои дахлдор барои мубориза бар зидди қонунигардонии даромадҳои бо роҳи љиноят бадастомада ва маблаѓгузории терроризм, инчунин дурнамои суратњисобњои тавозунї, суратњисобњои даромаду харољот ва гардишњои пулї барои се соли минбаъдаи фаъолият;

- маълумотнома оид ба мањалли љойгиршавии филиал;

- њуљљати пардохти њаќќи хизмати баррасии дархост;

- розигии хаттии маќоми назорати бонкии давлате, ки дар он бонки хориљї таъсис ёфтааст, барои дар Љумњурии Тољикистон таъсисдињии филиал ва анљомдињии назорати бонкии маљмўии фаъолияти бонки хориљї; 

- кафолати маќоми олии идоракунии бонки хориљї љињати људо кардани маблаѓи зарурї барои иљрои ўњдадорињои филиал, ки аз амалиёти бонкии дар иљозатнома пешбинишуда бармеоянд. Навъи асъор ва љои нигоњдории маблаѓи чунин кафолат аз љониби Бонки миллии Тољикистон муайян карда мешавад.

3. Бонки миллии Тољикистон метавонад дар њолатњои зарурї номгўи њуљљатњои иловагии дар ќисми 2 моддаи мазкур пешбининашударо муќаррар намояд.

Моддаи 13. Таъсиси намояндагии ташкилоти ќарзї 
1. Ташкилоти ќарзї барои кушодани намояндагї вазифадор аст розигии Бонки миллии Тољикистонро гирад.

2. Барои кушодани намояндагї ташкилоти ќарзї ба Бонки миллии Тољикистон њуљљатњои зеринро пешнињод менамояд:

- ќарори маќоми дахлдори ташкилоти ќарзї дар бораи кушодани намояндагї дар  Љумњурии Тољикистон;

- тасдиќи хаттии маќоми назорати бонкии давлати дахлдор дар бораи он, ки ташкилоти ќарзии хориљии дархосткунанда барои иљрои амалиёти бонкї иљозатнома дорад. 

3. Дархост дар бораи додани розигї барои кушодани намояндагї аз тарафи Бонки миллии Тољикистон дар мўњлати як моњ баррасї карда мешавад. (ќљт. 26.12.2011 №782)
Моддаи 14. Хусусияти таъсиси филиал, намояндагї ва бонки фаръии ташкилоти ќарзї берун аз Љумњурии Тољикистон 
1. Ташкилоти ќарзии ватанї бе гирифтани розигии пешакии Бонки миллии Тољикистон наметавонад берун аз Љумњурии Тољикистон филиал , намояндагї ё бонки фаръї таъсис дињад.
2. Ташкилоти ќарзї барои гирифтани розигии пешакї ба Бонки миллии Тољикистон нусхаи ќарори маќоми дахлдори худро дар бораи таъсиси  филиал, намояндагї, бонки фаръї ва таъини роњбарони онњо пешнињод менамояд.
3. Ташкилотњои ќарзї доир ба њар гуна таѓйирот вобаста ба мањалли љойгиршавї ё ќатъи фаъолияти филиал, намояндагї ё бонки фаръии худ Бонки миллии Тољикистонро хабардор мекунанд. (ќљт. 26.12.2011 №782)
Моддаи 15. Сабти ташкилотњои ќарзї 
1. Бонки миллии Тољикистон пешбурди Феҳристи ташкилотњои ќарзиро  анљом медиҳад.

2. Дар Фењристи ташкилотњои ќарзї маълумоти зерин дарљ мегардад: ном, мањали љойгиршавї, раќами шањодатномаи баќайдгирии давлатии ташкилоти ќарзї ва раќами шањодатномаи бањисобгирии филиал, санаи додан ва бекор кардани онњо, раќами иљозатнома, санаи додан ва бозхонди он. 

3. Дар Фењристи ташкилотњои ќарзї маълумоти дигари иловагї дарљ карда мешавад, агар онро Бонки миллии Тољикистон зарур шуморад.

4. Рўйхати ташкилотњои ќарзї, ки ном, мањали љойгиршавї ва намуди иљозатномаро дар бар мегирад, аз љониби Бонки миллии Тољикистон њар сол дар моњи январ дар воситањои ахбори омма нашр карда мешавад. 

5. Њар гуна таѓйирот дар рўйхати ташкилотњои ќарзї, ки дар давоми сол рух медињад, аз љониби Бонки миллии Тољикистон мунтазам дар воситањои ахбори омма нашр карда мешавад. (ќљт. 26.12.2011 №782)
Моддаи 16. Њаќќи хизмат ва хирољи иљозатномадињї

Бонки миллии Тољикистон барои баррасии дархости гирифтани иљозатнома барои бонкњо ба маблаѓи 50 нишондињанда барои њисобњо њаќќи хизмат ва барои додани иљозатнома ба маблаѓи 100 нишондињанда барои њисобњо ва барои ташкилотњои ќарзии ѓайрибонкї ба маблаѓи 25 нишондињанда барои њисобњо њаќќи хизмат ва барои додани иљозатнома ба маблаѓи 50 нишондињанда барои њисобњо хирољ меситонад. (ќљт. 26.12.2011 №782) 

Моддаи 17. Барњамдињии ташкилоти ќарзї

Ташкилоти ќарзї тибќи Ќонуни Љумњурии Тољикистон «Дар бораи барњамдињии ташкилотњои ќарзї» барњам дода мешавад. (ќљт. 26.12.2011 №782)
Моддаи 18. Бозхонди иљозатнома

1. Иљозатнома метавонад танњо бо ќарори Бонки миллии Тољикистон дар асоси як ё якчанд сабабњои зерин бозхонда шавад, агар: 

- ташкилоти ќарзї дар давоми 12 моњ аз рўзи эътибор пайдо кардани иљозатнома ба фаъолияти бонкї машѓул нашуда бошад ё зиёда аз 6 моњ фаъолияти бонкиро ќатъ карда бошад;

- амалиёти аз љониби ташкилоти ќарзї иљрошаванда хавфнок ва ё беасос бошад;

- ташкилоти ќарзї ќонунњо, санадњои меъёрии њуќуќии Бонки миллии Тољикистон ё њар гуна шарту талаботи иљозатномаро тавре вайрон кунад, ки ин ба устувории молиявии вай таъсири назаррас расонад;

- ташкилоти ќарзї, бонки хориљї, љамъияти њолдингии ташкилоти ќарзї, ки бонкњо ва ташкилотњои  ќарзии ѓайрибонкї љамъияти фаръии онњо мебошанд, дар содир намудани љиноят, аз љумла қонунигардонии даромадҳои бо роҳи љиноят бадастомада ва маблаѓгузории терроризм иштирок карда бошанд ё аз иљозатнома мањрум шуда бошанд;

- дар гузаронидани назорати бонкї бо сабаби пурра ё ќисман ба кишвари дигар кўчонидани ташкилоти ќарзї монеањо пайдо шаванд;

- бо сабаби аъзои гурўњи љамъиятњо будани ташкилоти ќарзї ё бо сабаби он ки ташкилоти ќарзї љамъияти фаръии бонки хориљї ё љамъияти њолдингии ташкилоти ќарзї мебошад, ки ба таври ќобили ќабул назорат карда намешаванд, ба гузаронидани назорати бонкї монеањо пайдо шаванд;

- маќоми хориљии назоратии бонки хориљї ё љамъияти њолдингии ташкилоти ќарзї, ки бонкњо ва ташкилотњои ќарзии ғайрибонкии љамъияти фаръии онњо мебошанд, барои бонки хориљї ё љамъияти њолдингии ташкилоти ќарзї мудири муваќќатї ё барњамдињандаро таъин карда бошад. 

2. Бонки миллии Тољикистон вазифадор аст дар њолатњои зерин иљозатномаро аз ташкилоти қарзї бозхонд намояд:

- агар муайян гардад, ки иљозатнома дар асоси њуљљатњои ќалбакї ё маълумоти бардурўѓ гирифта шуда бошад;

- дар њолатњои пешбининамудаи Ќонуни Љумњурии Тољикистон «Дар бораи барњамдињии ташкилотњои ќарзї.
3. Ќарори Бонки миллии Тољикистон дар бораи бозхонди иљозатнома мутобиќи моддаи мазкур дар шакли хаттї бароварда шуда, асосњоеро дар бар мегирад, ки аз рўи онњо ќарор ќабул шудааст.

4. Ќарор аз љониби Бонки миллии Тољикистон фавран дар рўзи ќабули он ба ташкилоти ќарзї дода мешавад. Ќарор дар рўзи ба ташкилоти ќарзї супурдани он эътибор пайдо мекунад, агар дар ќарор муддати дигари эътибор пайдо кардан муќаррар нагардида бошад, ки он аз 30 рўз зиёд буда наметавонад. 

5.Талаботи иљро кардани ин ќарор барои бонки хориљї аз љониби филиал ё намояндагии он, ки ба вай ин ќарор ирсол шудааст, иљро карда мешавад. 

6. Бозхонди иљозатнома ба ѓайр аз асосњое, ки дар Ќонуни мазкур зикр гардидаанд, манъ аст.

7. Ќарор дар бораи бозхонди иљозатнома аз тарафи Бонки миллии Тољикистон дар давоми як њафта аз рўзи ќабули он дар воситањои ахбори омма нашр карда мешавад. (ќљт. 26.12.2011 №782)
БОБИ 3. САРМОЯ

Моддаи 19. Сармояи ташкилотњои ќарзї  

1. Сармояи оинномавии ташкилотњои ќарзї бо пули миллї ташаккул меёбад.

2.Њадди аќалли сармояи оинномавї барои ташкилоти ќарзии навтаъсис аз љониби Раёсати Бонки миллии Тољикистон бо пули миллї муќаррар мегардад.

3. Ќарори Раёсати Бонки миллии Тољикистон дар бораи таѓйир додани њадди аќалли сармояи оинномавии ташкилоти ќарзї пас аз 90 рўзи интишори расмии он мавриди амал ќарор дода мешавад.
4. Барои ташкилотњои ќарзии навтаъсис – бонкњо ва ташкилотњои ќарзии ғайрибонкї њадди аќалли сармояи оинномавие, ки дар рўзи ба Бонки миллии Тољикистон ворид шудани дархост дар бораи гирифтани иљозатнома амал мекунад, татбиќ мегардад.

5. Сармояи танзимшавандаи ташкилоти ќарзии ѓайрибонкї, ки барои гирифтани маќоми бонк ба Бонки миллии Тољикистон мурољиат намудааст, бояд аз њадди аќалли сармояи оинномавие, ки барои бонки навтаъсис дар рўзи ба Бонки миллии Тољикистон ворид шудани дархост дар бораи гирифтани иљозатнома амал мекунад, кам набошад.

6. Тартиби њисоби сармояи танзимшаванда ва ќисмњои таркибии онро Бонки миллии Тољикистон бо санадњои меъёрии ҳуқуқии худ мутобиќи стандартњои байналмилалї оид ба назорати бонкї муќаррар мекунад.

7. Ташкилоти ќарзї наметавонад сармояи худро аз њисоби воситањои буљети давлатї, фондњои ѓайрибуљетии давлатї, грантњое, ки ба Њукумати Љумњурии Тољикистон дода шудаанд (ба истиснои ташкилоти ќарзии давлатї),  воситањои љалбшуда ва ќарзї ташкил ва пурра намояд. 

8. Ташкилоти ќарзї наметавонад даромади софи худро њамчун суди (дивиденди) сањмия байни сањмиядорони худ таќсим кунад, агар ин гуна амал боиси риоя нашудани меъёри кифоятии сармоя гардад.

9. Ташкилоти ќарзї наметавонад даромади софи худро то пўшонидани њамаи харољоти марбут ба  таъсисёбии худ дар байни сањмиядорон њамчун суди (дивиденди) сањмия таќсим намояд. (ќљт. 26.12.2011 №782)
Моддаи 20. Меъёри дороињои софи дохилї барои филиалњои бонкњои хориљї

Бонки миллии Тољикистон барои филиалњои бонкњои хориљии дар Љумњурии Тољикистон фаъолияткунанда меъёри барзиёдии дороињо нисбат ба ўњдадорињояшонро дар назди резидентњо муќаррар мекунад.

БОБИ 4. ИДОРАКУНИИ ТАШКИЛОТЊОИ ЌАРЗЇ
Моддаи 21. Маќомоти идоракунии ташкилоти ќарзї

1. Тартиби таъсис ва фаъолияти маќомоти ташкилоти ќарзї бо Ќонуни Љумњурии Тољикистон “Дар бораи љамъиятњои сањомї”, Ќонуни Љумњурии Тољикистон “Дар бораи љамъияти дорои масъулияти маҳдуд” ва қонунҳои дигар бо назардошти муќаррароти Ќонуни мазкур муайян карда мешавад.

2. Идоракунии ташкилоти қарзї  аз љониби мақомоти зерин амалї мегардад:

- маќоми олии ташкилоти ќарзї - маљлиси умумии сањмиядорон (иштирокчиён); 

- маќоми идора - Шўрои нозирон, ки аз љониби маљлиси умумии сањмиядорон (иштирокчиён) таъсис дода мешавад;

- маќоми иљроия, ки аз љониби Шўрои нозирон таъсис дода мешавад.

3. Маќомоти идоракунии ташкилоти ќарзии давлатї ва ваколатњои онро Њукумати Љумњурии Тољикистон бо назардошти Ќонуни мазкур муайян менамояд.

4. Шўрои нозирон барои муайян намудани самтњои асосии фаъолияти ташкилоти ќарзї ва назорати татбиќи он масъул буда, идоракунии онро назорат мекунад. Шўрои нозирони ташкилоти ќарзї дорои ваколатњои зерин мебошад:

- муайян намудани њадафњои фаъолияти ташкилоти ќарзї ва дурнамои он;

- муќаррар намудани стандартњои идоракунии  хавфњо ва њадди аќалли меъёрњои маќбули дохилї;

- ошкор намудани хавфњои асосие, ки ташкилоти ќарзї дучори онњо мегардад ва муќаррар кардани њадди љоизи ин хавфњо;

- назорати  тадбирњое, ки маќоми иљроияи ташкилоти ќарзї  барои ошкор, андозагирї, мониторинг ва назорати хавфњо меандешад;

- нигањдории низоми мувофиќу босамари назорати дохилї, инчунин мониторинги самарабахшии низоми назорати дохилии аз тарафи маќоми иљроияи ташкилоти ќарзї амалишаванда;

- муќаррар намудани сиёсати дохилї ва сармоягузорї, низоми назорати дохилї ва меъёрњои ахлоќї;

- маъќул донистани ба вазифа таъин ва аз вазифа озод кардани аъзои Раёсат ва кормандони роњбарикунандаи ташкилоти ќарзї бо пешнињоди раис ё раиси Раёсати ташкилоти ќарзї, ба истиснои роњбар ва сармуњосиби филиали ташкилоти ќарзї;

- тасдиќи сохтори ташкилї ва  таъини роњбари сохтори аудити дохилии (сараудитори) ташкилоти ќарзї;

- муайян кардани шартњо ва андозаи музди мењнати раис, муовинони ў ва сараудитори ташкилоти ќарзї;

- таъсис ва барњамдињии филиалњо ва намояндагињои ташкилоти ќарзї;

- баррасии натиљањои аудит ва санљиши дохилию берунї.
5. Њайати Шўрои нозирон наметавонад камтар аз панљ нафар бошад. Аъзои Шўрои нозирон ба мўњлати 4 сол дар маљлиси умумии сањмиядорон интихоб мегарданд. Аъзои Шўрои нозирон метавонанд дар даврањои минбаъдаи мўњлаташон баробар аз нав интихоб шаванд. 

6. Шўрои нозирон метавонад аз њисоби сањмиядорон (иштирокчиён), аз љумла муассисон ва мутахассисон-коршиносони даъватшудае, ки дорои тањсилоти олї буда, шахсони аз нигоњи касбї босалоњият ва боэътимод мебошанд, интихоб гардад. Шўрои нозирон аз байни аъзои худ раиси Шўроро интихоб мекунад.
7. Аъзои Шўрои нозирон наметавонанд:

- дар ягон ташкилоти ќарзии дигар, ба истиснои љамъияти вобаста кор кунанд;

- аъзои оилаи узви Шўрои нозирони ташкилоти ќарзї бошанд;

- аъзои Шўрои нозирон ё сањмиядори (иштирокчии) дигар ташкилоти ќарзї бошанд;

- раис ё узви Раёсати ташкилоти ќарзї бошанд;

- хизматчии давлатї бошанд;
- синнашон аз сї кам бошад.
8. На камтар аз чор як њиссаи аъзои Шўрои нозирон бояд дар низоми бонкї таљрибаи кории зиёда аз се сол дошта бошанд. (ќљт. 26.12.2011 №782) 

Моддаи 22. Маќомоти иљроияи ташкилоти ќарзї
1. Роњбарии бевоситаи фаъолияти љории ташкилоти ќарзї аз љониби маќоми иљроияи он - Раёсат (маќоми дастаљамъии иљроия) ё раиси ташкилоти ќарзї (маќоми инфиродии иљроия) ё Раёсат ва раиси ташкилоти ќарзї амалї мегардад. Агар Раёсат ва раиси ташкилоти ќарзї дар як ваќт њамчун маќоми иљроия таъсис дода шаванд, он гоњ раиси ташкилоти ќарзї вазифаи раиси Раёсати онро иљро менамояд.

2. Маќоми иљроияи ташкилоти ќарзї аз љониби Шўрои нозирон таъсис дода шуда, он барои иљрои ќарорњои Шўрои нозирон ва идоракунии амалиёти њаррўзаи ташкилоти ќарзї масъул мебошад. Њайати Раёсати ташкилоти ќарзї набояд аз се нафар кам бошад.

3. Раис ва узви Раёсати ташкилоти ќарзї наметавонанд узви Шўрои нозирон интихоб гарданд. 

4. Раёсати ташкилоти ќарзї дорои ваколатњои зерин мебошад:

- татбиќи самтњои асосии фаъолияти ташкилоти ќарзї;

- таъмини риояи меъёрњои идоракунии корпоративї ва талаботи идоракунии хавфњои ташкилоти ќарзї;

- таъмини сатњи зарурии низоми идоракунии ташкилоти ќарзї, ки масъулият, ваколат ва муносибатњои байнињамдигарии сохторњои дохилї, шахсони мансабдор ва кормандони дигари ташкилоти ќарзиро муќаррар менамояд;

- ташкили низоми назорати дохилии ташкилоти ќарзї, мониторинги мутобиќат ва самаранокии он;

5. Раиси ташкилоти ќарзї ваколатњои зеринро ба зимма дорад:

- аз номи ташкилоти ќарзї бе ваколатнома баромад карда, онро дар муносибат бо маќомоти давлатї ва ѓайридавлатї намояндагї мекунад, шартномањо мебандад; 

- кормандони ташкилоти ќарзиро ба кор ќабул ва аз кор озод мекунад;

- дар љаласањои Раёсати ташкилоти ќарзї раисї мекунад;

- ба ќарорњо ва протоколњои маљлисњои Раёсати ташкилоти ќарзї имзо мегузорад; 

- вазифањоро дар байни муовинон таќсим мекунад;

- фармону амрњо медињад, ки иљрояшон барои кормандони ташкилоти ќарзї њатмї мебошад;

- шартњо ва андозаи музди мењнати кормандони ташкилоти ќарзиро, ба истиснои раис, муовинони раис ва сараудитори ташкилоти ќарзї муайян мекунад;

- барои фаъолияти ташкилоти ќарзї пурра масъул мебошад;

- масъалањои дигари фаъолияти ташкилоти ќарзиро, ки ба салоњияти Раёсат, Шўрои нозирон ва Маљлиси умумии сањмиядорони (иштирокдорони) ташкилоти ќарзї тааллуќ надоранд, баррасї мекунад.

6. Њангоми аз љониби як шахс таъсис додани ташкилоти ќарзї њамин шахс наметавонад раис ё раиси Раёсати ташкилоти ќарзї бошад. (ќљт. 26.12.2011 №782)  

Моддаи 23. Тартиби интихоб ва ба вазифа таъин кардани     

                       кормандони роњбарикунандаи ташкилоти ќарзї

1. Кормандони роњбарикунандаи ташкилоти ќарзї бо розигии Бонки миллии Тољикистон баъди аз санљиши тахассусї гузаштани онњо ба вазифа таъин карда мешаванд. Тартиби гузаронидани санљиши тахассусии номзадњо ба вазифаи кормандони роњбарикунандаи ташкилоти ќарзї бо санадњои меъёрии њуќуќии Бонки миллии Тољикистон муќаррар карда мешавад.

2. Аъзои Раёсати ташкилоти ќарзиро Шўрои нозирон  интихоб намуда, раиси ташкилоти ќарзї ва раиси Раёсати онро ба вазифа таъин ва аз вазифа озод менамояд.

3. Муовини раиси ташкилоти ќарзї ва сармуњосибро раиси ташкилоти ќарзї бо љонибдории Шўрои нозирон ба вазифа таъин ва аз вазифа озод менамояд. 

4. Роњбар ва сармуњосиби филиали ташкилоти ќарзї аз љониби раис ё раиси Раёсати ташкилоти ќарзї ба вазифа таъин ва аз вазифа озод карда мешаванд.

5. Кормандони роњбарикунандаи ташкилоти ќарзї бояд ба талаботи зерин љавобгў бошанд: 

- дорои тањсилоти олии иќтисодї ва собиќаи кории на камтар аз панљсола аз рўи ихтисос дар низоми бонкї, ки на камтар аз се соли онро собиќа дар вазифањои роњбар ё муовини роњбари воњидњои сохтории иќтисодї ташкил дињад - барои аъзои Раёсат, раис, муовини вай, сармуњосиб;
- дорои тањсилоти олии иќтисодї ва собиќаи кории на камтар аз сесола аз рўи ихтисос дар сохторњои иќтисодии низоми бонкї ё тањсилоти дигари олї ва собиќаи кории на камтар аз дањсола дар сохторњои иќтисодии низоми бонкї - барои роњбар ва сармуњосиби филиал;

- шахси  аз  нигоњи  касбї босалоњият ва боэътимод бошанд; 

- оид ба ќонунгузории бонкї ва санадњои меъёрии њуќуќии Бонки миллии Тољикистон дониши кофї дошта бошанд;

- корманди ташкилоти дигари ќарзї набошанд;

- дар њамин ташкилоти ќарзї пурра ва дар як вазифа кор кунанд;

- дар Љумњурии Тољикистон зиндагї кунанд. 

6. Ташкилоти ќарзї ўњдадор аст, ки Бонки миллии Тољикистонро дар бораи аз вазифа озод кардани кормандони роњбарикунанда на дертар аз се рўзи баъди ќабули ќарори дахлдор хабардор намояд.
7. Корманди роњбарикунанда, ки бинобар татбиќи чорањои фаврии ислоњї ва таъсиррасонї нисбат ба ташкилоти ќарзї аз вазифа озод шудааст, њуќуќи ишѓоли минбаъдаи вазифаи корманди роњбарикунандаи ташкилоти ќарзиро надорад.

8. Роњбар, муовини роњбари маќоми иљроия ё сармуњосиби ташкилоти ќарзї, ки дар давраи фаъолият кардан иљозатномаи ташкилоти ќарзиашон бинобар татбиќи чорањои фаврии ислоњї ва таъсиррасонї нисбат ба он бозхонд шудааст, наметавонанд  минбаъд вазифањои корманди роњбарикунандаи ташкилоти ќарзиро ишѓол намоянд. (ќљт. 26.12.2011 №782)
Моддаи 24. Кумитаи аудит ва сараудитори дохилии ташкилоти ќарзї (ќљт. 26.12.2011 №782)
1. Шўрои нозирони ташкилоти ќарзї бояд Кумитаи аудит таъсис дињад.  

2. Аъзои кумита ва Раиси он аз љониби Шўрои нозирон ба мўњлати 4 сол интихоб карда мешаванд.

3. Раиси Шўрои нозирон, Раиси ташкилоти ќарзї ё аъзои Раёсати ташкилоти ќарзї аъзои Кумитаи аудит буда наметавонанд.

4. Кумитаи аудит дар назди Шўрои нозирони ташкилоти ќарзї амал карда, дорои ваколату ўњдадорињои зерин мебошад:

- баррасї ва тавсияи ќабули наќшаи солонаи аудит, ќоидањои њисобдорию назорати онњо ва идоракунии хавфњо дар ташкилоти ќарзї;

- додани тавсия барои таъйини аудитори берунии ташкилоти ќарзї мутобиќи моддаи 45 Ќонуни мазкур;

- баррасии њисоботи аудитори берунї оид ба њисоботи молиявии ташкилоти ќарзї ва ба Шўрои нозирон хабар додани њар гуна камбудињои ошкоршуда то аз љониби он маъќул донистани њисоботи молиявї;

- талаб кардани њисобот аз сараудитори дохилии ташкилоти ќарзї;
- мониторинги мутобиќати фаъолияти ташкилоти ќарзї ба ќонунњо ва  санадњои меъёрии њуќуќї ва пешнињоди маълумот ба Шўрои нозирон;

- баррасии њисоботи ташкилоти ќарзї, ки ба Бонки миллии Тољикистон пешнињод мешавад;

- гузориш оид ба њар гуна масъалањое, ки аз љониби Шўрои нозирон дар назди Кумитаи аудит гузошта шудаанд;

- баррасии амалиёт ва ањдњои ташкилоти ќарзї дар заминаи наќшањое, ки Кумитаи аудит ќабул кардааст, мутобиќи дархости Шўрои нозирон, дархости сањмиядорони ташкилоти ќарзї, ки беш аз 10 фоизи сањмияњои овоздињандаро соњибанд ё тавре ки инро оинномаи ташкилоти ќарзї муќаррар кардааст;

- њар сол на камтар аз як маротиба пешнињоди њисобот дар маљлиси умумии сањмиядорон оид ба фаъолияти худ. 

5. Ќарорњои Кумитаи аудит бо аксарияти овози аъзои иштирокдошта ќабул мешаванд. Њангоми баробар будани миќдори овозњо, овози Раиси Кумитаи аудит њалкунанда мебошад.

6. Дар ташкилоти ќарзї сохтори аудити дохилї амал менамояд, ки ба он сараудитори дохилї роњбарї менамояд. 

7. Сараудитори дохилии ташкилоти ќарзї бояд ба талаботи ќисми 5 моддаи 23 Ќонуни мазкур љавобгў бошад. (ќљт. 26.12.2011 №782)
Моддаи 25. Ифшо кардани манфиатњои шахсї

1. Корманди роњбарикунандаи ташкилоти ќарзї њангоми ба вазифа интихоб ё таъйин шудан ва минбаъд њар сол бояд бо таври хаттї ба Шўрои нозирон оид ба њар гуна манфиатњои шахсии молиявии бевосита ё бавоситаи худ, аъзои оила ва шахсони дигаре, ки бо ў хољагии умумї доранд маълумот дињад.

2. Њангоми аз љониби Шўрои нозирони ташкилоти ќарзї ё маќоми дигари ваколатдори он баррасї гардидани масъалаи вобаста ба манфиатњои шахсии молиявии корманди роњбарикунанда ў њуќуќ дорад дар чунин баррасї иштирок намояд. (ќљт. 26.12.2011 №782) 

Моддаи 26. Тартиби хариди њиссаи иштироки афзалиятнок

1. Хариди њиссаи иштироки афзалиятнок дар ташкилоти ќарзї бо розигии Бонки миллии Тољикистон сурат мегирад.

2. Њар гуна шахсе, ки бевосита ё бавосита, тавассути дигар шахсон ё якљоя бо онњо амал карда, мехоњад њиссаи иштироки афзалиятнокро дар ташкилоти ќарзї харидорї намояд, ба Бонки миллии Тољикистон дархости хаттї манзур менамояд. 

3. Дархост дар бораи хариди њиссаи иштироки афзалиятнок инњоро дар бар мегирад:

- ному насаб, шањрвандї, љои доимии истиќомат, фаъолияти корї ё касби њар як шахси талабгори моликии њиссаи иштироки афзалиятнок, аз љумла манфиатдори нињоии ин гуна њиссаи иштироки афзалиятнок;  

- маълумотнома барои њар як молики њиссаи иштироки афзалиятнок, аз љумла манфиатдори нињоии ин гуна њиссаи иштироки афзалиятнок бо зикри ному насаб, шањрвандї, љойи доимии истиќомат, фаъолият ё касби молики њиссаи иштироки афзалиятнок, аз љумла манфиатдори нињоии њиссаи иштироки афзалиятнок, ки вазъи молиявии онњоро тасдиќ мекунад;

- дар њолате ки агар шахси талабгори моликии њиссаи иштироки афзалиятнок, аз љумла манфиатдори нињоии ин гуна њиссаи иштироки афзалиятнок шахси њуќуќї бошад, нусхаи њисоботи тавозунї  ва њисоботи фоида ва зиёни солонаи соли охир, ки аз  аудит гузаштааст;

- номгў ва мањалли љойгиршавии њар намуди фаъолияте, ки дар он њар як шахси талабгори моликии њиссаи иштироки афзалиятнок, аз љумла манфиатдори нињоии ин гуна њиссаи иштироки афзалиятнок соњиби њисса мебошад, бо нишон додани андозаи њисса; 

- шартњои харидани њиссаи иштироки афзалиятнок;

- манбаи ќонунии маблаѓњои пулие, ки барои харидорї истифода мешаванд;

- њар гуна наќша ё пешнињод оид ба таѓйироти куллї дар фаъолият, сохтори корпоративї ё идоракунии ташкилоти ќарзї; 

- хулосаи пешакии хаттии ташкилоти ќарзї;
4. Бонки миллии Тољикистон оќибатњои таъсири ивазшавии моликро ба устувории ташкилоти ќарзї ва ба талаботи муќарраршуда мувофиќ будани талабгорони моликии њиссаи иштироки афзалиятнок, аз љумла манфиатдори нињоии ин гуна њиссаи иштироки афзалиятнокро муайян намуда, дар давоми 60 рўз аз рўзи гирифтани дархост ба дархосткунанда ё дархосткунандагон ба таври хаттї дар бораи розигї ё радкунии дархост љавоб медињад. Њангоми радкунї асоси он бояд нишон дода шавад.

5. Агар Бонки миллии Тољикистон дар бораи ќарори худ дар мўњлати зикршуда хабар надињад, пас ин маънои додани розигї барои хариду фурўши њиссаи иштироки афзалиятнокро дорад. Бонки миллии Тољикистон њуќуќ дорад њангоми баъдан ошкор кардани ѓайриќаноатбахш будани вазъи молиявї ва обрўю эътибори моликон бекор кардани ин ањдро талаб намояд.

6. Бонки миллии Тољикистон дар њолате дархостро маъќул намешуморад, агар вазъи молиявї, манбаи маблаѓњо, боэътимодии њар як шахси харидори бевосита ё бавоситаи њиссаи иштироки афзалиятнок, аз љумла манфиатдори нињоии ин гуна њиссаи иштироки афзалиятнок аз љониби Бонки миллии Тољикистон ѓайриќаноатбахш дониста шаванд ё агар ин харидорї раќобатро то андозае мањдуд карда, устувории молиявии ташкилоти ќарзї ё манфиатњои амонатгузорону пасандоздорон ва ќарздењонро  зери хатар гузорад.

7. Њар гуна шахсе, ки бевосита ё бавосита, тавассути дигар шахсон ё якљоя бо онњо амал карда, мехоњад њиссаи иштироки афзалиятнокро дар ташкилоти ќарзї то ба 10, 20, 33, 50 ё 75 фоизи сармоя ё мутаносибан ба њамин њиссаи сањмияњои овоздињандаи ташкилоти ќарзї ё аз он зиёд намояд, бояд на кам аз 30 рўз пеш Бонки миллии Тољикистонро бо таври хаттї огоњ намояд.

8. Ташкилоти ќарзие, ки аз пешнињоди хариди њиссаи иштироки афзалиятнок ё пешнињоди зиёд кардани њиссаи мављудаи он хабардор мешавад, дар ин хусус фавран ба Бонки миллии Тољикистон огоњиномаи хаттї мефиристад.

9. Ташкилоти ќарзї дар њолати хабардор шуданаш аз он, ки моликони вай аз љумла моликони њиссаи иштироки афзалиятнок минбаъд шахсони аз нигоњи касбї босалоњият ва боэътимод нестанд, дар ин хусус фавран Бонки миллии Тољикистонро дар шакли хаттї огоњ мекунад. (ќљт. 26.12.2011 №782)
Моддаи 27. Азнавташкилдињии ташкилотњои ќарзї (ќљт. 26.12.2011 №782)
1. Азнавташкилдињии (муттањидшавї, њамроњшавї, таќсимшавї, људошавї, табдилдињї) ташкилоти ќарзї  танњо бо розигии пешакии Бонки миллии Тољикистон сурат мегирад. 

2. Ташкилоти ќарзї ќабл аз азнавташкилдињї дар мўњлати на камтар аз 30 рўз пеш дар ин бора ба Бонки миллии Тољикистон дархости пешакї фиристода, маълумоти заруриро ирсол мекунад. 

3. Бонки миллии Тољикистон ба захирањои молиявї, идоракунї ва дурнамои фаъолияти ташкилотњои ќарзии амалкунанда ва навтаъсис бањо дода, то ба шарту талаботи иљозатномадињї љавобгў нагардидани ташкилоти ќарзии навтаъсис ба дархости онњо розигї намедињад. Бонки миллии Тољикистон ба амали дар ќисми 1 моддаи мазкур пешбинишуда, дар њолати риоя нашудани талаботи ќонунгузории зиддиинњисорї низ розигї намедињад. (ќљт. 26.12.2011 №782)
БОБИ 5. ТАНЗИМИ ФАЪОЛИЯТИ ТАШКИЛОТЊОИ ЌАРЗЇ (ќљт. 26.12.2011 №782)
Моддаи 28. Ќоидањои асосии фаъолияти ташкилотњои ќарзї (ќљт. 26.12.2011 №782)
1. Ташкилотњои ќарзї фаъолияти худро устуворона ва оќилона, мутобиќи талаботи Ќонуни мазкур, меъёрњои байналмилалии идоракунии корпоративї, санадњои меъёрии њуќуќї ва иљозатномањои Бонки миллии Тољикистон амалї менамоянд.

2. Ташкилотњои ќарзї бояд: 
- кифоятии сармоя ва пардохтпазириро нигоњ доранд;

- њангоми пастшавии арзиши дороињо фонди љуброни талафоти имконпазирро тибќи санадњои меъёрии њуќуќии Бонки миллии Тољикистон ташкил намоянд; 

- њисобдории мувофиќ ва дигар бањисобгириро ба роњ монанд; 

- назорати мукаммал ва самаранокро аз рўи хавфњо амалї намоянд; 

        - барои иљрои сариваќтии ўњдадорињо ва  љуброни зиён захираи кофї дошта бошанд; 

- бо маќсади кам кардани хавфњо тибќи санадњои меъёрии њуќуќии Бонки миллии Тољикистон низоми худии идоракунии хавфњо ва назорати дохилиро ташкил намоянд;
- дороињои худро вобаста аз хавфи зиён мураттаб созанд.

3. Ташкилотњои ќарзї набояд сохторњои гурўњиеро, ки ба амалї кардани назорати босамар монеъ мегарданд, ташкил кунанд. Бонки миллии Тољикистон ќоидањоро барои љамъияти вобастаи ташкилоти ќарзї, аз љумла талабот ба ањдњои байни ташкилоти ќарзї ва њар гуна љамъиятњои вобастаи онро, ки њангоми тањия ва љамъбасти њисоботи молиявии маљмўї ба њисоб гирифта намешаванд, муќаррар мекунад.

4. Бонки миллии Тољикистон талаботеро, ки мутобиќи меъёрњои боби мазкур барои ташкилотњои ќарзии ватанї муќаррар шудаанд, нисбат ба филиалњои бонкњои хориљї низ татбиќ менамояд. 

5. Агар ба раиси ташкилоти  ќарзї  маълум  гардад,  ки  меъёри кифоятии сармояи ташкилоти ќарзї аз андозаи муќаррарнамудаи Бонки миллии Тољикистон кам гардидааст, ў бояд дар ин  хусус дар шакли хаттї фавран ба Бонки миллии Тољикистон хабар дињад. (ќљт. 26.12.2011 №782)
Моддаи 29. Меъёрњои маќбул 
1. Аз љониби Бонки миллии Тољикистон барои ташкилотњои ќарзї меъёрњои маќбули зерин муќаррар карда мешаванд:

- њадди аќалли сармояи оинномавї барои бонкњо ва ташкилотњои ќарзии ѓайрибонкии навтаъсис;

- андозаи нињоии  ќисми ѓайрипулии сармояи оинномавї;

- андозаи нињоии хавф барои як ќарзгир ё гурўњи ќарзгирони ба њам алоќаманд;

- меъёри кифоятии сармоя;

- меъёри пардохтпазирии љорї;

- меъёри хавфњои асъорї, фоизї ва ѓайра; 

- меъёри истифодаи маблаѓњои худии бонкњо ва ташкилотњои ќарзии ѓайрибонкї барои харидани cањмияњои (њиссањои) шахсони њуќуќї; 

- андозаи нињоии ќарзњо, кафолатњо ва замонатњое, ки бонкњо ва ташкилотњои ќарзии ѓайрибонкї ба сањмиядорони (иштирокчиёни) худ додаанд.

2. Бонки миллии Тољикистон тибќи стандартњои байналмилалї ва амалияи пешќадам ва мутобиќи санадњои меъёрии њуќуќии худ меъёрњои маќбул ва тартиби њисоби онњоро барои ташкилотњои ќарзї муќаррар намуда, њангоми амалї намудани назорат онњоро истифода мекунад.

3. Бонки миллии Тољикистон талаботи мутобиќи меъёрњои боби мазкур муайяншударо, ки нисбат ба ташкилотњои ќарзї ва бонкњои фаръии онњо дар заминаи назорати њамаљонибаи маљмўї татбиќ мегарданд, муќаррар мекунад.

4. Бонки миллии Тољикистон метавонад меъёрњои маќбули дигарро, ки дар амалияи байналмилалии танзими фаъолияти бонкї истифода мешаванд, муќаррар намояд.

5. Бонки миллии Тољикистон метавонад нисбат ба меъёри фоизї, мўњлати пардохт ва дигар шартњои ќарздињї ва љалби маблаѓњо (аз љумла, амонат ва пасандоз) ё ўњдадорињои ѓайритавозунї низ талабот муќаррар намояд. 

6. Бонки миллии Тољикистон метавонад меъёрњои тафриќашудаи идоракунии хавфњо ва тартиби њисобкунии онњоро аз рўи намудњои ташкилотњои ќарзї муќаррар намояд.  

7. Ќарори Бонки миллии Тољикистон дар бораи таѓйир додани меъёрњо ва тартиби њисобкунии онњо на пештар аз се моњи баъди ќабули он эътибор пайдо мекунад.

8. Ташкилоти ќарзї сиёсати дохилии худро бо риояи њадди аќал ва нињоии хавфњо, ќоидањои идоракунии хавфњо, сиёсати сармоягузорї ва ќарздињї, инчунин дигар меъёрњои маќбули танзими сармоя, дороињо, суратњисобњои ѓайритавозунї ва захирањо пеш мебарад. 

9. Ташкилоти ќарзї сиёсати дохилии идоракунии меъёрњои маќбулро дар самтњои зерин тањия ва амалї менамояд:

- дороињои пардохтпазир нисбат ба дороињои умумї ё  ўњдадорињо ва ё таѓйирёбии онњо (аз љумла, кафолатњо ва гарави гирифташуда), ба шарте ки ташкилоти ќарзї њуќуќи дар Бонки миллии Тољикистон нигоњдории ќисме аз дороињои пардохтпазири худро дошта бошад;

- њадди нињоии ќарзњо ва сармоягузорињо ё ќисме аз онњо;

- тасниф ва бањогузории дороињо, ташкили захира ва фонди талафоти имконпазири дороињо дар заминаи чунин тасниф ва бањодињї, инчунин муќаррар кардани мўњлате, ки бо мурури он даромад аз фоизи ќарзњои пардохтнашаванда наметавонад њамчун даромад њисобида шавад, ба истиснои даромад бо пули наќд; 

- шартњои ќабули амонат, пасандоз ва додани ќарз, аз љумла мўњлат ва фоизи онњо;

- мамнуиятњо, мањдудиятњо ё шартњои дигари вобаста ба: 

а) навъи ќарзњо, сармоягузорињо ва ўњдадорињо, мутобиќати дороињо ва ўњдадорињо аз рўи мўњлат ва фоизи онњо, инчунин дороињо ва ўњдадорињои шартї;

б) мавќеи кушода: 

- бо асъори хориљї, металлу сангњои ќиматбањо;  

- сањмияњо ва дигар коѓазњои ќиматноки интиќолшаванда; 

- ќарордодњои форвардї, созишномаи своп, фючерс, опсион ва дигар њосилањои ба асъор, сањмияњо, вомбаргњо, металлу сангњои ќиматбањо ё ќурбу меъёрњои фоизї дахлдошта, ки хавфи онњо суѓурта нашуда, аз меъёрњои муќарраршуда зиёд мебошад. (ќљт. 26.12.2011 №782)
Моддаи 30. Хавфњои ќарзи калон 

1. Ташкилоти ќарзї ба шахсони воќеї ва њуќуќї дар њолатњои зерин ќарз намедињад, агар:

- маблаѓи умумии баќияи ќарзњои асосии ташкилоти ќарзї ба ин шахс аз бист фоизи сармояи танзимшавандаи ташкилоти ќарзї зиёд бошад; 

- маблаѓи умумии баќияи ќарзњои асосии калони ташкилоти ќарзї аз андозаи секаратаи маблаѓи сармояи танзимшавандаи ташкилоти ќарзї зиёд бошад. 

2. Муќаррароти ќисми 1 моддаи мазкур нисбат ба ањдњои зерин татбиќ намегардад:

- ањдњои бо Њукумати Љумњурии Тољикистон ва ё тањти кафолати он басташуда; 

- ањдњои байни ташкилотњои ќарзї, ки мўњлати пардохташон як сол ё камтар аз он мебошад.

3. Бо маќсади татбиќи моддаи мазкур муќаррар карда мешавад, ки шахси дар ин модда зикршуда шахсест, ки бо шахси дигар бевосита ё бавосита тавре вобаста аст, ки устувории молиявии яке аз онњо метавонад ба устувории молиявии дигарї ё дигарњо таъсир расонад, ё њамон омилњо метавонанд ба устувории молиявии якчанд нафар ё њамаи онњо таъсир расонанд ё вобаста аз муносибатњои онњо шахси дигар воќеан барои баргардонидани ќарз дар назди ташкилоти ќарзї љавобгар бошад. (ќљт. 26.12.2011 №782)
Моддаи 31. Ќарз ба шахси вобаста

1. Ташкилоти ќарзї  наметавонад ба шахси вобаста ќарз дињад, агар:

- ќарз ва шартњои он аз љониби Шўрои нозирон ё дар њолати филиали бонки хориљї будан, аз тарафи роњбари он маъќул дониста нашавад;

- фоизи ќарз аз меъёри фоизии бозории барои чунин ќарзњо амалкунанда пасттар бошад;

- ќарзи ба корманди роњбарикунандаи ташкилоти ќарзї додашуда, аз љумла њар гуна ќарзи аз тарафи як ё якчанд бонки фаръии ташкилоти ќарзї додашуда аз сї фоизи даромади солонаи ин шахс зиёд бошад; 

- мўњлати ќарз, барасмиятдарории он ва сифати гарав аз ќарзњои мављуда моњиятан фарќ дошта бошанд;
- маблаѓи умумии њамаи ќарзњои ба шахсони вобаста додашуда, аз дањ фоизи сармояи танзимшавандаи ташкилоти ќарзї зиёд бошад.

2. Ташкилоти ќарзї дар хусуси њар як ќарзе, ки ба шахси вобаста дода мешавад, фавран ба Кумитаи аудити худ хабар медињад. Агар ташкилоти ќарзї ќарзро ба шахси вобаста бо риоя накардани шартњои ќисми 1 моддаи мазкур дињад, он гоњ чунин ќарз бояд фавран баргардонида шавад. Аъзои Шўрои нозирон ё роњбари филиали бонки хориљї вобаста аз вазъу њолати мављуда барои пардохти ќарзи асосї, фоиз ва дигар харољот оид ба њар як ќарзе, ки бо огоњї ва розигии онњо бо риоя накардани талаботи ќисми 1 моддаи мазкур дода шудааст, масъулияти шахсї ва муштаракро ба зимма доранд. (ќљт. 26.12.2011 №782) 

Моддаи 32. Хавфи асъорї 

Бонки миллии Тољикистон бо санадњои меъёрии њуќуќии худ меъёрњои њадди нињоии мавќеи кушодаи асъорї ва тартиби њисоби онњоро барои ташкилотњои ќарзие, ки дорои њуќуќи гузаронидани  амалиёти бонкї бо асъори хориљиро доранд, муќаррар менамояд. (ќљт. 26.12.2011 №782)  

Моддаи 33. Мањдудияти сармоягузорї

1.Ташкилоти ќарзї бе розигии хаттии Бонки миллии Тољикистон наметавонад сармоягузориро бо роњи хариди сањмияњо, вомбаргњои ба сармоя алоќаманд ва њар гуна коѓазњои ќиматноки дигар ба андозаи зиёда аз дањ фоизи сармояи танзимшавандааш  анљом дињад. Дар њолатњое, ки чунин сармоягузорї зиёда аз дањ фоизи сармояи танзимшавандаро ташкил дињад, ташкилоти ќарзї ўњдадор аст, њангоми зарар надидан дар муддати кўтоњ (на дертар аз як моњ) ва дар њар сурат дар мўњлати на дертар аз ду соли баъди харидории чунин коѓазњои ќиматнок онњоро фурўшад. 

2. Мўњлати мазкур бо дархости ташкилоти ќарзї аз љониби Бонки миллии Тољикистон метавонад боз то як сол тамдид карда шавад.

3. Ба ташкилоти ќарзї молик шудан ба сањмияњои дигар ташкилоти ќарзї бе гирифтани розигии пешакии хаттии Бонки миллии Тољикистон манъ аст, ба истиснои сањмияњое, ки ташкилоти ќарзї дар натиљаи анљом додани амалиёти бонкї соњиб шудааст. Дар ин њолат агар Бонки миллии Тољикистон ба ташкилоти ќарзї  барои нигоњдории сањмияњои мазкур розигї надињад, ташкилоти ќарзї сањмияњоро њангоми зарар надидан дар муддати кўтоњ (на дертар аз як моњ) ва дар њар сурат, дар мўњлати на дертар аз ду соли баъди ба даст оварданашон мефурўшад.


4. Ташкилоти   ќарзї   њуќуќ надорад  соњиби  молу мулки ѓайриманќул гардад,  ба истиснои молу мулки ѓайриманќуле, ки барои таъмини фаъолияти  худ ва эњтиёљоти иљтимоии кормандон, аз љумла таъмини онњо бо манзил зарур аст. 

5. Ташкилоти ќарзї  ўњдадор аст њар гуна молу мулки ѓайриманќулеро, ки дар рафти гузаронидани амалиёти бонкї ба моликияташ гузаштааст, њангоми зарар надидан дар муддати кўтоњ (на дертар аз се моњ) ва дар њар сурат, дар мўњлати на дертар аз ду соли баъди ба даст оварданаш фурўшад.
6. Ташкилоти ќарзї њар гуна ќисми зиёдатии молу мулки ѓайриманќулро ба иљора дода метавонад, ба шарте ки он ба фаъолияти ташкилоти ќарзї халал нарасонад.

7. Ба ташкилоти ќарзї харидани сањмияњои љамъияти хориљї (ѓайрирезидент) бе розигии хаттии Бонки миллии Тољикистон манъ аст, ба ѓайр аз њолатњое ки ташкилоти ќарзї онњоро дар натиљаи анљом додани амалиёти бонкї соњиб шуда бошад. (ќљт. 26.12.2011 №782) 

Моддаи 34. Рељаи кории ташкилоти ќарзї  

1. Ташкилотњои ќарзї дар давоми соатњои кории аз тарафи Бонки миллии Тољикистон муќарраршуда ба муштариён хизмат мерасонанд. 

2. Дар њолатњои зарурї бо мақсади таъмини суботи низоми бонкї ва ҳифзи манфиатҳои муштариён Бонки миллии Тољикистон метавонад ба ташкилотњои ќарзї дар хусуси боз доштани кор ва ќатъи амалиёт супориш дињад. Дар ин њолат ташкилотњои ќарзї танњо бо иљозати Бонки миллии Тољикистон аз нав ба кор шурўъ карда метавонанд. (ќљт. 26.12.2011 №782)
Моддаи 35. Ањд ва амалиёти шубњанок
1. Ташкилоти ќарзї ўњдадор аст дар бораи иљрои њама гуна ањд ва амалиёти шубњаноки муштариёни худ (кўшиши анљом додани ањд ва амалиёти шубњанок) фавран ба маќоми ваколатдори муќовимат ба ќонунигардонии (расмикунонии) даромадњои бо роњи љиноят бадастоварда ва маблаѓгузории терроризм бо тартиби муќарраршуда хабар дињад.

        2. Аз љониби ташкилоти ќарзї тибќи ќисми 1 моддаи мазкур ифшо намудани маълумот риоя нашудани талаботи сирри бонкї њисоб наёфта, ташкилоти ќарзї барои амали мазкур љавобгар намебошад. (ќљт. 26.12.2011 №782)  

Моддаи 36. Мањдудияти амалиёти бо сањмияњо

1. Ташкилоти ќарзї наметавонад тањти гарави сањмияњои худ ягон хел ќарз, пешпардохт, кафолатнома ё коѓази ќиматноки дигар дињад ё дигар ўњдадорињоро ба зимма гирад.

2. Ташкилоти ќарзї метавонад сањмияњои худро мутобиќи санадњои меъёрии њуќуќии Бонки миллии Тољикистон харидорї намояд. (ќљт. 26.12.2011 №782) 

Моддаи 37. Суратҳисобњои ғайрифаъол

1. Суратњисоби бонкие, ки соњибаш дар давоми дањ соли охир ба он ягон хел таваљљўњ зоњир накардааст, ба истиснои суратњисобњои пасандозии шахсони воќеї, суратњисоби ѓайрифаъол дониста шуда, маблаѓи он бо риояи ќоидањои дар моддаи мазкур пешбинишуда нигоњ дошта мешавад.
2. Ташкилоти ќарзї дар рўзи аввали кории соли ояндаи таќвимї ба соњиби суратњисоби ғайрифаъол ба нишонии охирини маълумбудаи вай тавассути почта огоњинома ирсол намуда,  њамзамон дар на камтар аз ду рўзномаи Љумњурии Тољикистон ба номи соњиби суратњисоби ғайрифаъол эълон медињад. Агар соњиби суратњисоби ғайрифаъол дар давоми як моњи баъди ирсоли огоњинома ва нашри эълон аз худ дарак надињад, ташкилоти ќарзї суратњисоби ғайрифаъолро баста, маблаѓи онро барои нигоњдории минбаъда ба суратњисоби махсуси дар Бонки миллии Тољикистон кушодашуда интиќол медињад. 

3. Бонки миллии Тољикистон маблаѓњои суратњисоби махсусро ба коѓазњои ќиматноки давлатї ва дар њолати набудани онњо ба дигар коѓазњои ќиматнок сармоягузорї мекунад. Дар давоми 20 соли дигар њар як шахс, бо далели тасдиќкунандаи соњибият ба ин маблаѓњо, метавонад ба Бонки миллии Тољикистон барои гирифтани онњо мурољиат намояд. Баъди ба охир расидани давраи мазкур Бонки миллии Тољикистон маблаѓи дархостнашудаи чунин суратњисобро ба Вазорати молияи Љумњурии Тољикистон барои ба амонат нигоњ доштан дар Хазинадории давлатї мегузаронад.  (ќљт. 26.12.2011 №782)
Моддаи 38. Нигоњдории њуљљатњо ва сабтњо

1. Ташкилотњои ќарзї њуљљатњо ва сабтњои зеринро аз рўи њар як ањд ба мўњлати на кам аз панљ сол нигоњ медоранд:

- маълумоти мушаххасшуда оид ба муштарї;

- дархост ва њамаи њуљљатњо оид ба ањдњо (аз љумла, созишномањои ќарз ва кафолатњои таъминшуда) ва ќарорњои ташкилоти ќарзї дар бораи маъќул донистани онњо;

- сабти ањдњо бо шарикон (аз љумла, кредитор, дебитор  ва кафилон) ва њар гуна гувоњиномањои дигари њуљљатї, ки барои маъќул донистани ин ањдњо асос шудааст;

- кушодани суратњисобњои бонкии онњо;

- дигар њуљљатњое, ки Бонки миллии Тољикистон бо санадњои меъёрии њуќуќии худ муќаррар кардааст. 

2. Сабтњо дар шакли хаттї анљом дода мешаванд. Ташкилоти ќарзї бояд сабтњо, китобњои њисобдорї, њисобот, њуљљатњо, муросилот (мактубњо), интиќолњои телеграфї, огоњиномањо ва дигар њуљљатњои ба фаъолияти молиявии вай дахлдоштаро дар шакли мухтасар (микрофилм, шаклњои гуногуни электронї ва ѓайра) ба љои нусхаи асл ба мўњлати муќарраркардаи ќонун тавре нигоњ дорад, ки низоми мувофиќ ва ќоидањои пурра барќарорсозии маълумот дар њамон љой вуљуд дошта бошанд. Ин гуна нусхањои мухтасар баробари нусхаи асл эътибор доранд. 

3. Бонки миллии Тољикистон метавонад оид ба низоми нигоњдории њуљљатњо санадњои меъёрии њуќуќї ќабул намояд. (ќљт. 26.12.2011 №782)
Моддаи 39. Низоми пардохт

1. Ташкилотњои ќарзї метавонанд бо мувофиќаи Бонки миллии Тољикистон низоми муштараки клирингро барои интиќоли маблаѓ, дигар воситањои пардохт ва њисоббаробаркунињо таъсис дињанд. 

2. Бонки миллии Тољикистон бо санадњои меъёрии њуќуќии худ ќоидаву усулњои идоракунии низоми мазкур, аз љумла шаклњои њисоббаробаркуниро муќаррар мекунад.

3. Ташкилотњои ќарзї дар сурати набудани низоми муштараки клиринг њисоббаробаркунии байнибонкиро бо мувофиќаи тарафњо ё мутобиќи амалияи байналмилалї анљом медињанд. (ќљт. 26.12.2011 №782)
БОБИ 6. ЊИСОБДОРЇ ВА ЊИСОБОТИ МОЛИЯВЇ

Моддаи 40. Соли молиявї

Соли молиявии ташкилотњои ќарзї 1 январ оѓоз ёфта, 31 декабр ба охир мерасад. Барои филиали бонки хориљї соли молиявї метавонад дигар бошад. (ќљт. 26.12.2011 №782)
Моддаи 41. Пешнињоди њисобот

1. Бо маќсади танзим ва назорати фаъолияти ташкилотњои ќарзї Бонки миллии Тољикистон бо санадњои меъёрии њуќуќии худ ќоидањои њисобдорї, фењрист, шаклњо, тартиби тањия ва мўњлати пешнињоди њисоботи молиявиро муќаррар менамояд. 

2. Ташкилотњои ќарзї ўњдадоранд ба Бонки миллии Тољикистон дар баробари њисоботи молиявї, инчунин маълумоти зеринро пешнињод намоянд:

- оид ба дороињо ва ўњдадорињо;

- оид ба риояи меъёрњои маќбул;

- оид ба суратњисобњо ва нишондињандањои молиявї;

- њисоботи оморї дар алоњидагї ва дар шакли маљмўї;

- дигар иттилооти зарурї, ки Бонки миллии Тољикистон талаб мекунад. 

3. Бонки миллии Тољикистон метавонад њангоми зарурат аз њар як бонки фаръї ё љамъияти вобастаи ташкилоти ќарзї барои амалї намудани назорати маљмўї њисобот талаб кунад. (ќљт. 26.12.2011 №782) 

Моддаи 42. Асосњои њисобдорї ва тањияи њисоботи молиявї

1. Ташкилоти ќарзї бояд ќоидањо ва низоми њисобдорї, аз љумла бањисобгирии њаррўзаи даромаду харољотро риоя намояд.   

2. Ташкилоти ќарзї њисоботи молиявии худро, ки аз тавозун, њисобот дар бораи фоидаву зиён, њисобот дар бораи њаракати маблаѓњои пулї ва њисобот дар бораи таѓйирот дар сармоя иборат мебошад, мутобиќи Стандартњои байналмилалии њисоботи молиявї ва талаботи иловагии Бонки миллии Тољикистон омода мекунад. 


3. Њисоботи молиявї вазъи воќеии молиявии ташкилоти ќарзї ва филиалњои онро инъикос намуда, маълумот дар бораи низоми идоракунии дохилии ташкилоти ќарзї, аз љумла њисоботи Шўрои нозирони ташкилоти ќарзиро низ дар бар мегирад. (ќљт. 26.12.2011 №782)
Моддаи 43. Њисоботи молиявии солона

1. Ташкилоти ќарзї њисоботи молиявии солона ва дар сурати доштани як ё якчанд бонки фаръї њисоботи молиявии маљмўии солонаро омода мекунад.

2. Бонки миллии Тољикистон метавонад дигар љамъиятњои вобастаи ташкилоти ќарзї, аз љумла љамъияти назораткунандаи он ва ягон љамъияти дигари аз тарафи љамъияти назораткунандаи ташкилоти ќарзї назоратшавандаро муайян кунад, ки ташкилоти ќарзї бояд оид ба онњо њисоботи молиявии маљмўии солона пешнињод намояд. 

3. Филиалњои бонки хориљї маълумот оид ба суратњисобњо ва њисоботи молиявї доир ба амалиёти солонаи худро омода намуда, бевосита ба Бонки миллии Тољикистон пешнињод менамоянд.

4. Нусхаи њисоботи молиявии солона, аз љумла њисоботи молиявии маљмўии солонаи ташкилоти ќарзї, ки аз аудит гузаштааст, на дертар аз чор моњи баъди анљоми соли молиявї ба Бонки миллии Тољикистон пешнињод карда мешавад. 

5. Бонки хориљие, ки дар Љумњурии Тољикистон як ё якчанд филиал дорад, нусхаи њисоботи молиявии маљмўии солонаи худро, ки аз аудит гузаштааст, дар мўњлати на дертар аз шаш моњи баъди анљоми соли молиявии он ба Бонки миллии Тољикистон пешнињод мекунад. (ќљт. 26.12.2011 №782)
Моддаи 44. Нашри њисоботи молиявии солона

1. Ташкилоти ќарзї њисоботи молиявии солонаи худ, аз љумла њисоботи молиявии маљмўии солонаро, ки аз аудит гузаштааст, дар мўњлати на дертар аз як моњ баъди гирифтани хулосаи аудиторї дар на камтар аз ду рўзномаи љумњуриявї нашр менамояд.

2. Ташкилоти ќарзї дар дастгоњи марказї ва филиалњои худ нусхаи њисоботи молиявии солонаи худро, ки аз аудит гузаштааст ва рўйхати аъзои Шўрои нозирони хешро дар љойи ба муштариён намоён ба намоиш мегузорад. (ќљт. 26.12.2011 №782)
БОБИ 7. АУДИТ

Моддаи 45. Аудит

1. Бонки миллии Тољикистон рўйхати ташкилотњои аудиториеро, ки дорои иљозатномаи дахлдор, тахассус ва таљрибаи кофии аудити ташкилоти ќарзї буда, аудити ташкилотњои ќарзиро дар Љумњурии Тољикистон гузаронида метавонанд, муайян ва нашр мекунад. 

2. Ташкилоти ќарзї танњо аз рўи њамин рўйхат ташкилоти аудиториро барои гузаронидани аудит таъйин менамояд. 

3. Муќаррароти Ќонуни Љумњурии Тољикистон “Дар бораи иљозатномадињї ба баъзе намудњои фаъолият” нисбат ба ташкилотњои аудитории хориљие, ки ба рўйхати Бонки миллии Тољикистон дохил карда шудаанд, татбиќ намегардад.

4. Муќаррароти Ќонуни Љумњурии Тољикистон “Дар бораи фаъолияти аудиторї” нисбат ба ташкилотњои аудиторие, ки аудити ташкилотњои ќарзиро дар Љумњурии Тољикистон мегузаронанд, бо назардошти Ќонуни мазкур татбиќ мегардад.

5. Ташкилоти аудиторї ё корманди он бояд молик, корманди роњбарикунанда, корманд ё намояндаи ташкилоти ќарзї набошад. Шахсе, ки дар ташкилоти ќарзї манфиат надорад, ба истиснои њолатњои доштани амонат ва пасандоз дар ташкилоти ќарзї, метавонад аудитори он таъйин гардад.

6. Агар ташкилоти аудиторї њангоми гузаронидани аудит соњиби ин гуна манфиат  дар ташкилоти ќарзї  гардад, пас хизматрасонии аудитории вай ќатъ гардида, ташкилоти ќарзї ташкилоти аудитории дигарро таъин мекунад. 

7. Ташкилоти аудиторї ба ташкилоти ќарзї хизматрасонињоеро, ки бо вазифањои назорати дохилии ташкилоти ќарзї алоќаманданд, пешнињод намекунад, ба истиснои хизматрасонињои таълимие, ки дорои хусусияти доимї намебошанд. 

8. Ташкилоти ќарзї наметавонад пайдарпай як ташкилоти аудиториро ба мўњлати зиёда аз се сол аудитор таъйин намояд.

9. Мутобиќи стандартњои байналмилалии аудит ташкилоти аудиторї аудити ташкилоти ќарзиро дар асоси назорати маљмўї анљом медињад ва:

- изњор мекунад, ки ташкилоти аудиторї ё ягон корманди ташкилоти аудиторї дар ташкилоти ќарзї ягон манфиат надорад ва талаботи ќисми 7 моддаи мазкурро иљро мекунад;

- дар риоя ва нигоњдории ќоидањои ташкили низоми дурусти њисобгирї ба ташкилоти ќарзї кўмак мерасонад;

- дар нигоњдории низоми дурусти назорати молиявї ва идоракунии хавфњо ба ташкилоти ќарзї мадад мерасонад;  

- бо дархости Кумитаи аудити ташкилоти ќарзї дар маљлисњои он иштирок менамояд;

- дар мўњлати 3 моњи баъди анљоми соли молиявї дар бораи мукаммалї, холисї ва дурустии њисоботи молиявї хулосаи аудиторї ва назари аудиторї омода намуда, дар бораи вазъи молиявии ташкилоти ќарзї мутобиќи талаботи Ќонуни мазкур ба Шўрои нозирони ташкилоти ќарзї маълумоти муфассал пешнињод мекунад; 

- ба Шўрои нозирони ташкилоти ќарзї ва Бонки миллии Тољикистон дар бораи низоми таснифи ќарзњо ва таъминнокии дороињои (аз љумла, ќарзњои) шубњанок тибќи талаботи Бонки миллии Тољикистон, бо нишон додани камбудињо назари ташкилоти аудиториро пешнињод мекунад;

- ба њар як узви Шўрои нозирони ташкилоти ќарзї ва ба Бонки миллии Тољикистон дар бораи њар як амали корманди роњбарикунанда, корманд ё намояндаи ташкилоти ќарзї, ки аз нигоњи он вайрон кардани талаботи ин Ќонун ё ягон санади меъёрии њуќуќї мебошад, хабар медињад; 

- ба њар як узви Шўрои нозирони ташкилоти ќарзї ва ба Бонки миллии Тољикистон дар бораи њар як норасої ё камбудии дар идоракунї ё амалиёти ташкилоти ќарзї ошкоршуда, хабар медињад.

10. Њангоми тањияи хулосаи аудиторї инњо бояд ба назар гирифта шаванд:

- ќаноатбахш будани баёнот ва иттилооте, ки аз корманди роњбарикунанда, корманд ё намояндаи ташкилоти ќарзї њангоми аудит талаб шудааст;

- дараљаи воќеан љавобгўй будани ташкилоти ќарзї ба талаботи низоми назорати дохилї ва њисобдорї;  

- усуле, ки ташкилоти ќарзї барои пешбурди китобњои њисобдорї, њуљљатњо, њисобот ва фарогирии амалиёт, ки барои мониторинг ва аудити дохилию берунї зарур аст, истифода мебарад; 

- ќобилияти кордонї ва ба талабот мувофиќ будани роњбарияти ташкилоти ќарзї;

- камбудињои љойдошта, эродњо ва тавсияњо барои бартараф кардани онњо, инчунин иљрои тавсияњо ва бартараф намудани эродњои солњои гузашта;  

- дараљаи даќиќ будани њуљљатњои ба Бонки миллии Тољикистон пешнињодшуда ва мувофиќати онњо ба мазмуни сабтњо, китобњои њисобдорї, низоми њисобдорї ва санадњои меъёрии њуќуќии марбут ба њамин њуљљатњо.

11. Ташкилоти ќарзї дар мўњлати на дертар аз 30 рўзи баъди дастрасии хулосаи аудиторї ва тавсияномаи ташкилоти аудиторї нусхаи онњоро ба Бонки миллии Тољикистон ирсол менамояд. Ташкилоти ќарзї 

ўњдадор аст, ки бо дарназардошти хулосаи аудиторї њисоботи молиявии ислоњшударо ба Бонки миллии Тољикистон пешнињод намояд. 

12. Бонки миллии Тољикистон метавонад аз ташкилоти аудиторї маълумоти иловагиро вобаста ба хулосаи он талаб намояд. 
13. Пешнињод кардани хулосаи аудитории носањењ ва ё муносибати ѓаразноки ташкилоти аудиторї бо ташкилоти ќарзї сабаби хориљ кардани ташкилоти аудиторї аз рўйхати Бонки миллии Тољикистон мегардад. (ќљт. 26.12.2011 №782)
Моддаи 46. Ўњдадорињои иловагї

1. Илова ба муќаррароти дар моддаи 45 Ќонуни мазкур зикргардида, Бонки миллии Тољикистон метавонад ба зиммаи ташкилоти аудиторие, ки аудити ташкилоти ќарзиро мегузаронад, ўњдадорињои зеринро вогузор намояд:

- пешнињоди маълумоти иловагї ба Бонки миллии Тољикистон дар бораи аудит, ки онро Бонки миллии Тољикистон зарур мешуморад;

- пешнињоди њисобот, амалї кардани бозрасї ё иљро намудани њар гуна ќоидаи аз љониби Бонки миллии Тољикистон муќарраршуда;

- ба Бонки миллии Тољикистон пешнињод кардани њисобот дар бораи њисобдорї ва назорати дохилї; 

-таъмини иштироки намояндагон барои баррасии хулосаи аудитории ташкилоти ќарзї бо даъвати Бонки миллии Тољикистон;
- додани хулоса оид ба љавобгў будани чорањои мубориза бар зидди ќонунигардонии даромадњои бо роњи љиноят бадастомада ва маблаѓгузории терроризм, ки ташкилоти ќарзї мутобиќи ќонунгузорї ва санадњои меъёрии њуќуќии Бонки миллии Тољикистон андешидааст.

2. Харољоти иљрои ўњдадорињои иловагї ба зиммаи ташкилоти ќарзї вогузор карда мешавад. (ќљт. 26.12.2011 №782)
Моддаи 47. Масунияти ташкилоти аудиторї

1. Ташкилоти аудиторї риояи талаботи махфияти касбї ва сирри бонкиро дар ташкилоти ќарзї арзёбї мекунад. 

2. Ташкилоти аудиторї барои мутобиќи талаботи Ќонуни мазкур пешнињод намудани маълумоти дорои сирри бонкї ба Бонки миллии Тољикистон љавобгар намебошад. 

3. Ба Бонки миллии Тољикистон пешнињод намудани маълумоти дар сархатњои њафтум ва њаштуми ќисми 9 моддаи 45 Ќонун мазкур пешбинигардида, риоя накардани ўњдадории нигоњдории сирри маълумот дониста намешавад. (ќљт. 26.12.2011 №782)
БОБИ 8. МАХФИЯТ

Моддаи 48. Сирри бонкї

1. Маълумот дар бораи фаъолият ва њолати молиявии муштарї, ки ба ташкилоти ќарзї њангоми хизматрасонї ва муносибат бо муштарї ё бо шахси сеюм маълум шудааст ва ошкор кардани он мумкин аст ба муштарї зиёни моддї ё маънавї расонад, сирри бонкї мебошад.

2. Маълумоти зерин сирри бонкї мањсуб мешавад:

- дар бораи мављудияти суратњисобњои бонкї, соњибони онњо, дар бораи маблаѓњои пулии дар онњо мављуда ва амалиёти бо ин суратњисобњо иљрошавандаи муштариён;

- дар бораи интиќоли маблаѓњои пулї аз тарафи шахсони воќеї бе кушодани суратњисоб ва дар бораи фиристонандагони (гирандагони) онњо;

- дар бораи маблаѓњои пулї ва ашёи ќиматбањои муштарї, ки дар ташкилоти ќарзї нигоњ дошта мешаванд.

3. Маълумоте, ки ба сирри бонкї мансуб мебошад, танњо ба шахсони зерин дода мешавад:

- ба соњиби суратњисоби бонкї ва соњиби ашёи ќиматбањо ё намояндаи онњо;

- ба фиристонандагон ва гирандагони интиќолњои пулї;
- ба Бонки миллии Тољикистон бо талаби он;

- ба судњо - дар асоси ќарори (таъиноти) суд (судя);
- ба иљрочии суд дар асоси ќарори иљрочии суд вобаста ба њуљљати иљро; «ќљт 21.07.2010 №623»

- ба бюрои таърихи қарз мутобиқи Қонуни Љумњурии Тољикистон “Дар бораи таърихи қарз ”;

- ба маќомоти тањќиќ ва тафтишоти пешакї аз рўи парвандањои љиноятї нисбат ба муштариёни ташкилоти ќарзї - дар асоси ќарори (таъиноти) суд (судя) мутобиќи Кодекси мурофиавии љиноятии Љумњурии Тољикистон;
- ба маќомоти андоз аз рўи масъалањои пардохти андози шахсони њуќуќї дар асоси мактуби роњбари маќоми андоз бо пешнињоди нусхаи фармони маќоми андоз оид ба санљиши онњо, агар ин бо Кодекси андози Љумњурии Тољикистон пешбинї шуда бошад.

4. Муќаррароти мазкур дар њолати бо сабабњои гуногун ќатъ гардидани муносибатњо байни муштарї ва ташкилоти ќарзї низ эътибори худро гум намекунанд. 

5. Маълумот дар бораи сирри бонкї дар сурати вафоти муштарї дода мешавад:

- ба шахсоне, ки аз тарафи муштарї дар васиятнома зикр шудаанд;

- ба судњо, идорањои нотариалї ва муассисањои консулгарии хориљї аз рўи парвандањои меросии муштарии фавтида.

6. Ифшои сирри бонкї бе риояи шартњои дар ќисми 3 моддаи мазкур муќарраршуда манъ аст, агар Ќонуни мазкур њолатњои дигарро пешбинї накарда бошад.

7. Барои ѓайриќонунї ошкор намудани сирри бонкї шахсони гунањкор бо тартиби муќаррарнамудаи ќонунгузории Љумњурии Тољикистон ба љавобгарї кашида мешаванд.

8. Ташкилотњои ќарзї бо маќсади таъмини амнияти молу мулк ва сирри бонкї њуќуќ доранд хадамоти махсуси худро таъсис дињанд ва бо тартиби муќаррарнамудаи Ќонуни Љумњурии Тољикистон “Дар бораи яроќ” яроќ ва воситањои зарурии техникиро дастрас намуда истифода баранд.

9. Маблаѓњои дар суратњисобњои бонкї ё маблаѓњои ва дороињои дигари дар ташкилотњои ќарзї  нигоњдошташаванда   дар   асоси    ќарори (таъиноти) суд (судя), ќарори иљрочии суд вобаста ба њуљљати иљро њабс карда мешаванд.
10. Њангоми њабс намудани маблаѓњои пулии дар суратњисобњои бонкї буда, ташкилоти ќарзї фавран амалиёти додани онро дар доираи маблаѓе, ки њабс карда шудааст, ќатъ мекунад.

11. Њангоми њабс намудани ашёи ќиматбањои дигаре, ки дар ташкилоти ќарзї нигоњ дошта мешаванд, ташкилоти ќарзї додани онњоро ба соњибонаш ќатъ менамояд. (ќљт. 26.12.2011 №782)
Моддаи 49. Њифзи сирри бонкї аз љониби кормандони ташкилоти ќарзї ва шахсони сеюм 

1. Аз љониби кормандони роњбарикунанда, кормандон ва намояндагони амалкунанда ё собиќи ташкилоти ќарзї пешнињод намудани сирри бонкї ба шахсони сеюм, ошкор кардан ё додани имконият барои тањлили он манъ аст, ба истиснои њолатњое, ки мувофиќи Ќонуни мазкур иљозат дода шудаанд. 
2. Мањдудият њамчунин ба кормандон ва нозирони Бонки миллии Тољикистон ва шахсоне, ки аз љониби он барои санљиш мутобиќи моддаи 52 Ќонуни мазкур таъйин гардидаанд, инчунин ба онњое, ки чунин иттилоот ё маълумотро бо таќозои касб, вазифа ё фаъолияти худ мустаќиман ё ѓайримустаќим тањќиќ менамоянд, тааллуќ дорад. (ќљт. 26.12.2011 №782)
Моддаи 50. Њолатњои истисної

Талаботи моддањои 48 ва 49 Ќонуни мазкур дар њолатњои зерин татбиќ намегарданд:
- њангоми иљрои вазифањое, ки тибќи Ќонуни мазкур ва Ќонуни Љумњурии Тољикистон “Дар бораи Бонки миллии Тољикистон” ба ўњдаи ташкилоти аудиторї вогузор карда шудаанд; 

- нисбат ба маълумот ва њуљљатњое, ки тибќи Ќонуни мазкур ё Ќонуни Љумњурии Тољикистон “Дар бораи Бонки миллии Тољикистон” аз љониби Бонки миллии Тољикистон бинобар иљрои вазифањои он талаб карда мешаванд;

- њангоми андешидани тадбирњо ва иљрои вазифаю ўњдадорињо ё чорањои дигари зидди қонунигардони даромадҳои бо роҳи љиноят бадастомада ва маблаѓгузории терроризм, ки мувофиќи ќонунгузорї ва санадњои меъёрии њуќуќии Бонки миллии Тољикистон муќаррар шудаанд;

- њангоми додани тасдиќнома ё огоњнома ба сабабњои рад кардани пардохти чек бо талаби соњиби ќонунии он;

- њангоми пешнињоди маълумот дар хусуси ќарздории муштарї љињати муайян намудани эътимоднокии баргашти ќарз, чекњои ќалбакї ва оид ба њар гуна ањдњои дигаре, ки Бонки миллии Тољикистон барои таъмини устувории низоми бонкї  зарур мењисобад;

- њангоми аз тарафи ташкилоти ќарзї ошкор намудани њама ё  ќисме аз маълумот дар бораи ањдњои муштариён, бо маќсади исботи талаби худ дар бањси судї;

- нисбат ба маълумоте, ки аз тарафи Бонки миллии Тољикистон  мувофиќи Ќонуни Љумњурии Тољикистон “Дар бораи Бонки миллии Тољикистон”  ба дигар маќомоти назораткунанда пешнињод мегардад. (ќљт. 26.12.2011 №782) 
Моддаи 51. Њифзи маълумоте, ки аз љониби ташкилотњои ќарзї пешнињод шудааст

1. Њар гуна маълумоти аз ташкилоти ќарзї оид ба њар як муштарї, ањдњои муштарї ва дигар маълумоти муфассал дар хусуси муносибатњои он бо муштариён љамъовардашуда махфї нигоњ дошта шуда, танњо бо розигии ташкилоти ќарзї  ё мувофиќи Ќонуни мазкур ошкор карда мешавад.

2. Дар Бонки миллии Тољикистон дастрасї ба ин гуна маълумот танњо ба он кормандоне иљозат дода мешавад, ки дорои ваколати дахлдор мебошанд.

3. Бонки миллии Тољикистон метавонад маълумоти ифшошавандаи аз ташкилотњои ќарзї гирифташударо пурра ё ќисман нашр намояд.  

4. Бонки миллии Тољикистон бе розигии ташкилоти ќарзї тафсилоти амалиёти ташкилоти ќарзиро ифшо мекунад, агар чунин тафсилот дар њисоботи молиявии аз љониби Шўрои нозирони ташкилоти ќарзї тасдиќшуда дарљ шуда ё аллакай дастраси умум гардида бошад. (ќљт. 26.12.2011 №782)
БОБИ 9.  НАЗОРАТ ВА САНЉИШ

Моддаи 52. Назорат ва  санљиш

1. Бонки миллии Тољикистон аз болои ташкилотњои ќарзї бо тартиби зерин назорати маљмўї мебарад:

- њисобот, њуљљатњо, тавзењот, баёнот, далелњо ва маълумоти аз љониби ташкилоти ќарзї тибќи Ќонуни мазкур пешнињодшударо баррасї мекунад;

- аз ташкилотњои ќарзї ва њар гуна бонкњои фаръї ва љамъиятњои вобастаи онњо дар шакли хаттї пешнињод ва тасдиќ намудани њар гуна маълумоти иловагї, њисобот, њуљљатњо, тавзењот, баёнот ва ё далелњоро талаб менамояд;

- дар хусуси вазъи молиявї, манбаи маблаѓњои пулї, нуфузу эътибори сањмиядорони бевосита ё бавоситаи ташкилоти ќарзї ва оид ба шахсе, ки барои соњиб шудан ба дањ фоизи сањмияњои ташкилоти ќарзї ва зиёда аз он мурољиат менамояд, маълумот талаб мекунад;

- санљиши ташкилоти ќарзї, бонкњои фаръї ва вобастаи онро тавассути корманд ё кормандони худ ё шахсоне, ки бо ин маќсад аз љониби Бонки миллии Тољикистон таъин шудаанд, анљом медињад. 

2. Санљиш баррасии фаъолияти ташкилоти ќарзиро барои муайян кардани вазъи молиявии он, инчунин мувофиќати фаъолияти ташкилоти ќарзї ба талаботи Ќонуни мазкур, Ќонуни Љумњурии Тољикистон “Дар бораи Бонки миллии Тољикистон”, санадњои меъёрии њуќуќии Бонки миллии Тољикистон, санадњо ва сиёсати дохилии онро дар бар мегирад.

3. Бонки миллии Тољикистон на камтар аз як маротиба дар як сол санљиши њамаљонибаи њар як ташкилоти ќарзиро анљом медињад, ба истиснои намояндагињо, ки на камтар аз як маротиба дар ду сол санљиш карда мешаванд.

4. Шахсони тибќи моддаи мазкур барои гузаронидани санљиш таъиншуда барои риояи талаботи сирри бонкї масъул мебошанд. Кормандони роњбарикунанда, кормандон ва намояндаи ташкилоти ќарзї ё бонки фаръї ва љамъиятњои вобастаи он вазифадоранд дастрасии шахсони мазкурро ба њамаи утоќњои корї, аз љумла ба кассањо, хазинањо ва ганљхонањо, китобњои њисобдорї, суратњисобњо, њуљљатњо, сабтњо, аз љумла сабтњои электронї таъмин намоянд.

5. Њар гуна маълумот, аз љумла маълумоти дорои сирри бонкї, ки аз љониби санљишгарон талаб мегардад, бояд аз љониби ташкилоти ќарзї сари ваќт пешнињод карда шавад. Кормандони роњбарикунандаи ташкилоти ќарзї вазифадоранд дар гузаронидани санљиш њамаљониба мусоидат намоянд.

6. Бонки миллии Тољикистон Шўрои нозирони ташкилоти ќарзиро оид ба натиљањои санљиш огоњ месозад.

7. Тартиби гузаронидани санљиш, љамъбаст ва пешнињоди натиљањои он бо санадњои меъёрии њуќуќии Бонки миллии Тољикистон муќаррар карда мешавад.

8. Маќомоти андоз метавонанд ташкилоти ќарзиро аз рўи масоили пардохти андоз аз фаъолияти бонкї санљиш намоянд. 

9. Маќомоти дигари давлатї наметавонанд фаъолияти ташкилоти ќарзиро санљанд. Муносибати байни онњо ва ташкилоти ќарзї ба тартибе, ки моддаи 48 Ќонуни мазкур муќаррар кардааст, сурат мегирад. (ќљт. 26.12.2011 №782) 

Моддаи 53. Чорањои фаврии ислоњї ва таъсиррасонї

Бонки миллии Тољикистон мутобиќи Ќонуни Љумњурии Тољикистон “Дар бораи Бонки миллии Тољикистон” нисбат ба ташкилотњои ќарзї чорањои фаврии ислоњї ва таъсиррасониро татбиќ менамояд. (ќљт. 26.12.2011 №782) 

БОБИ 10. МУЌАРРАРОТИ ХОТИМАВЇ
Моддаи 54. Баррасии бањсњо

1. Ташкилотњои ќарзї метавонанд нисбат ба ќарорњои Бонки миллии Тољикистон оид ба рад кардани дархости гирифтани иљозатнома, татбиќи чорањои фаврии ислоњї ва таъсиррасонї ба Суди олии иќтисодии Љумњурии Тољикистон дар давоми 30 рўз аз рўзи гирифтани онњо шикоят намоянд.

2. Пешнињоди шикоят ба Суди олии иќтисодии Љумњурии Тољикистон амали ќарори Бонки миллии Тољикистонро боз намедорад. (ќљт. 26.12.2011 №782) 

Моддаи 55. Њимояи манфиати муштариён 

1. Муносибати муштариён бо ташкилоти ќарзї дар асоси шартнома сурат мегирад, агар дар ќонун тартиби дигар пешбинї нашуда бошад.  

2. Мўњлат ва меъёрњои фоизии ќарзњо, амонатњо, пасандозњо, инчунин њаќќи хизмат аз љониби ташкилоти ќарзї дар шартнома бо  муштарї муќаррар карда мешаванд.

3. Пеш аз оѓози хизматрасонї ташкилоти ќарзї ба муштарии худ њатман дар бораи талаботи зикргардида, аз љумла дар бораи њаќќи хизмат, меъёрњои фоизї ва дигар харољоти иловагии муштарї хабар медињад.

4. Ташкилоти ќарзї ўњдадор аст интиќоли маблаѓи муштарї ва ба суратњисоби вай гузаронидани маблаѓро на дертар аз рўзи дигари гирифтани њуљљати дахлдори пардохт амалї намояд, агар дар ќонунгузорї, шартнома ё њуљљати пардохт мўњлати дигар муќаррар нашуда бошад. 

5. Дар сурати дер ё нодуруст ба суратњисоби муштарии худ гузаронидан ё аз он хориљ кардани маблаѓњои пулї, ташкилоти ќарзї бояд барои њар рўзи таъхир ба муштарї аз рўи маблаѓи мўњлати пардохташ батаъхирафтода мувофиќ ба меъёри бозтамвили Бонки миллии Тољикистон љарима дињад.

6. Шахсони воќеї ва њуќуќї дар интихоби ташкилоти ќарзї озод буда, метавонанд дар як ё якчанд ташкилоти ќарзї суратњисоби бонкї кушоянд. 

7. Ташкилоти ќарзї ўњдадор аст бо талаби аввалини муштарї маълумот дар бораи доштани иљозатнома, тартиби гузаронидани амалиёти бонкї, дар бораи хавф ва харољоти имконпазир, ки бо гузаронидани амалиёт алоќаманданд, тавозуни муњосибавї, њисобот дар бораи фоидаву зиён ва хулосаи аудитории соли гузаштаро пешнињод намояд. 

8. Ташкилоти ќарзї њуќуќ надорад меъёрњои фоизии ќарзњои додашуда, амонатњо, пасандозњо, њаќќи хизмат ва мўњлати амали шартномањои бо муштариён басташударо якљониба таѓйир дињад, ба истиснои њолатњое, ки дар шартномаи бо муштариён басташуда пешбинї гардидааст. 

9. Ташкилоти ќарзї њукуќ надорад, ки ба муштарї ќарз дода ё хизмати дигар расонида, дар назди вай шарт гузорад, ки њатман аз дигар хизматрасонињои њамин ташкилоти ќарзї ё муассисањои он истифода барад. 

10. Њукумати Љумњурии Тољикистон нигањдорї ва баргардонидани амонату пасандозњои шахсони воќеиро дар бонки давлатї кафолат медињад.

11. Нисбат ба талаботи ташкилотњои ќарзї дар бораи баргардонидани ќарзњои додашуда мўњлати панљсолаи даъво муќаррар карда мешавад. (ќљт. 26.12.2011 №782)
Моддаи 56. Муќаррароти хотимавї

1. Ташкилоти ќарзие, ки дар рўзи эътибор пайдо кардани Ќонуни мазкур дорои иљозатномаи Бонки миллии Тољикистон мебошад, фаъолияти худро њамчун ташкилоти ќарзї дар асоси муќаррароти Ќонуни мазкур идома медињад. 

2. Чунин ташкилотњои ќарзї ба Бонки миллии Тољикистон номгўи сањмиядорон ва барои њар як дорандаи њиссаи иштироки афзалиятнок, аз љумла манфиатдори нињоии ин гуна њиссаи иштироки афзалиятнок, маълумот ва гувоњинома, њамчунин маълумоти дигарро дар бораи онњо, ки Бонки миллии Тољикистон талаб мекунад, дар давоми 3 моњи баъди эътибор пайдо кардани Ќонуни мазкур пешнињод мекунанд. 

3. Талаботи сархати дуюми ќисми 1 моддаи 30 Қонуни мазкур нисбат ба ташкилотњои ќарзї то 1 сентябри соли 2010 татбиќ намегардад, бо шарте ки онњо маблаѓи асосии чунин ќарзњои калонро дар ин муддат зиёд накунанд.


4. Муќаррароти Қонуни Љумњурии Тољикистон “Дар бораи љамъиятњои сањомї” ва Қонуни Љумњурии Тољикистон “Дар бораи љамъияти дорои масъулияти мањдуд” нисбат ба ташкилотњои ќарзї дар он ќисме татбиќ мегардад, ки ба муќаррароти Қонуни мазкур мухолифат надошта бошад.


5. То мутобиќ кардани ќонунњо ва дигар санадњои меъёри њуќуќии Љумњурии Тољикистон бо Қонуни мазкур, онњо дар ќисме татбиќ карда мешаванд, ки хилофи меъёрњои Қонуни мазкур нестанд. (ќљт. 26.12.2011 №782)
Моддаи 57. Љавобгарї барои вайрон кардани Ќонуни мазкур

Шахсони воќеї ва њуќуќї барои вайрон кардани Ќонуни мазкур тибќи тартиби муќаррарнамудаи ќонунгузории Љумњурии Тољикистон ба љавобгарї кашида мешаванд.

Моддаи 58. Дар бораи беэътибор донистани Ќонуни Љумњурии Тољикистон “Дар бораи бонкњо ва фаъолияти бонкї”

Ќонуни Љумњурии Тољикистон аз 23 майи соли 1998 “Дар бораи бонкњо ва фаъолияти бонкї” (Ахбори Маљлиси Олии Љумњурии Тољикистон, с. 1998, № 10, мод. 143; с. 2002, № 11, мод. 669; с. 2005, № 12, мод. 647; с. 2007, № 7, мод. 678) беэътибор дониста шавад.

Моддаи 59. Мавриди амал ќарор додани Ќонуни мазкур

Ќонуни мазкур пас аз интишори расмї мавриди амал ќарор дода шавад.

